
Prologus in annales ecclesiae
Alderspacensis
Si maiorum gesta veterumque monumenta di-
ligenter contueamur, quantum fuerit vetus-
tas in prodendis historiis posteritati
inclinata, facile perpendimus. Haec an-
tequam litteras quaslibet excogitasset, in stat-
uis, sepulchralibus ceterisque signis probam posteris reliquit
rerum gestarum memoriam. Posteaquam autem caracterum vsus intro-
ductus est, historicorum similis excreuit numerus, qui non modo
soluta oratione, sed carmine quoque apud grecos, latinos, c¢-
terasque gentes, praeclaras maiorum suorum hystorias contexuere
Quae dum a nobis diligenti fuerint studio perlectae, quid nobis
fugiendum sit, quidue expetendum plane suggerunt. Siquidem
perpulchrum est patrum exemplis vitam instituere nos mortales
vt ipsorum errores perinde ac scopulos caute declinemus
Quae vero ab ipsis sancte probeque facta sunt nobis ad imitandum
proponamus. Sicque fit, vt ex aliorum rebus, sub fortuna laeta
aduersaque patratis, multa pericula euitare possimus. Interea
etiam quam instabilis sit huius mundi vanitas in omni natione
quae sub coelo est, quam que minime ipsi fidendum sit, nisi penitus
stupidos aut saxeos geramus sensus, liquido cognoscimus
Quapropter huiusce rei nonnihil zelosus ego frater volfgangus
solo nomine Abbas, annales Alderspacenses, ab aliis hucusque
intermissos, amplecti curaui, Indignatus quippe crebro
maiorum nostrorum in hac parte desidiam, vtpote qui nec
primariam coenobii nostri institutionem, atque eius profectum,
sed neque incommoda periculaue, quibus haec domus saepius
tum propter principum dissidias, et temporum conditionem, tum etiam
propter abbatum et presidentium ineptiam validissime Iaborauit, pe-

neque succubuit, exiguo saltem calamo commendare neglexe-

runt. Qua itaque de rebus nostris ex litterarum monumentis probaque
fama comperire potui, et si non ornato, humili tamen atque

fideli stilo enarrare incipiam. Nouimus quidem in historia
prosequenda plus fidem quam orationis venustatem esse re-
quirendam, quarum illa edificat, ista vero delectat et non-
nunquam sub elegantie fuco, qua falsa sunt, intermiscet.
Potissimum tamen huius negotii de abbatum nostrorum institutione
eorumque magisterio et de ecclesia nostra anticipi fortuna
propositum erit, nisi quandoque de patrie ducibus atque episcopis
pro historie complemento atque decore mentio incidat. Quod
tamen sub eo facturi sumus moderamine, vt nos domus

nostre cura ad hac pertraxisse videatur. Et ne rei superua-

cu® operam impendisse causemur ab extraneis narrationem
vtcunque temperabimus. Sunt etenim tot historiarum a prastan-
tissimis quondam conscripta volumina autoribus, ut iisdem
superaddere, non secus quam solis splendorem face promouere
succensa, estimetur. Quamquam et ea viuant tempestate

(quando et germania mineru® donis exuberat atque

cum Italis greecisque de omnium rerum doctrina in literaria
concertat palestra) elegantissimi eruditissimique chro-

nographi, qui plenas ingenii dexteritatem histo-

rias cudant posteritatique transmittant. Obinde me

paucissimis absoluam.

Annales siue Cronicon domus Alderspacensis
A fratre Bolfgango abbate editi Al-
derspacensis ecclesi® exordium aperire
gestientes, intricatus se offert nodus:
cui primaria ceenobii fundatio rite
adscribenda sit. Fama quippe vulgaris
ad hac usque tempora deducta, generosos
quondam comites de Alderspach, dictos
Rudbertum et Calohum germanos
nostram ecclesiam primitus instituisse prouoluit. Cui ego
ex causis postea enarrandis non facile assentio. Ipsum
autem sanctum Ottonem septimum ecclesie Babenbergensis antistitem
illiusque nominis primum, domus nostre verum et indubitatum fun-
datorem arbitror. Quod tum ex eius legenda tum ex aliis
autenticis licet inuestigare scripturis. Nam sub Anno
restitute salutis trigesimo nono supra millesimum cente-
simum memoratus Beatus et venerabilis episcopus Otto, ad instan-
tiam et petitionem Ascuini In Alderspach canonicorum prapositi
et fratrum eius, ecclesiam, quam in hoc ceperat a&dificare loco
vna cum ecclesia sancti Petri et decimis ab episcopo patauiensi Reginmaro
in permutationem aliorum septem mansorum acceptis, atque
cum portione quadam sylue Nortwald (.que modo hardt
appellatur.) deo et beato Petro Apostolorum principi loci patrono
obtulit statuens, vt inibi fratres secundum beati Augustini regulam
degerent, quibus et ius eligendi et prepositum et aduocatum
indulsit. Quemadmodum in ipsius priuilegio, quod adhuc superest
plenius continetur. Ipse autem vir sanctus eodem anno migrauit
e seculo, antequam ecclesiam nostram ad integrum confecisset.
Sed et Regenbertus patauiensis prasul Sancti Ottonis fun-
dationem donationemque per ipsius interuentum pr&posito ascuino

confirmans eundem venerabilem patrem Ottonem in priuilegio

suo fundatorem nostrum aperte cognominauit. Joannes insuper

et Berencho babenbergensis ecclesie antistites in memorata sylua
vulgo hart dicta, animalibus nostris pascua concedentes
monasterium nostrum iam dictae ecclesi@ plantulam insignem appel-
lant. Hec igitur nostra de fundatore assertio tanto soli-

dior est, quanto eam constat cum originalibus nostris concor-

dare. Nunc autem ad nobiles illos viros, quibus ccenobii

nostri erectio ascribitur redeundum est. Non enim inficias ibo

ipsos in primaria huius domus institutione aliquid effecisse.

Fertur namque quod Ascuinus, cuius supra memoriam fecimus,
tercius fuerit nostre ecclesi@ prapositus, vnde forsan sub eius
antecessoribus, aut certe retroactis temporibus facta sunt,

que leuis fama ad nos vsque perduxit. Ut videlicet castrum

non longe a monasterio in colle situm, depositum sit atque in cce-
nobii &dificationem transierit. Sed quod arx in iam dicto loco
quondam fuerit constituta, non ausim vel omnino negare

vel affirmare. Nam et fama, que vsque adeo praualuit vix

poterit esse inanis, et tamen indicia, qu¢ cernuntur, non

admodum apta et clara sunt, vt arcem ibi1 aliquando fuisse
constitutam crediderim. Quamquam sylva loco adiacens vocabulum
ab arce vsque hodie reseruet. Putamus sane nuper sub

Conrado abbate decimo quum inter ducem Henricum et comitem de hals
bella gerebantur atque per plures dies iam dicti principis no-

biscum pausasset exercitus pro munimine militum sibi

hunc aggerem in loco, ubi arcem stetisse mentitur fama

confecisse. Sed arcem, de qua nihil legimus, relinquamus.

Profecto iste terre funiculus, quem modo monasterium occupat, villa-
gium quondam continebat, Alderspach dictum, in quatuor ad minus
pradia partitum, que ita ecclesi® nostre accesserunt, voum ex Rud-
berto de Alderspach, de quo statim mentionabimur. Alterum

Adalramus de Cambe Sancte Margarite in Osterhouen

aduocatus, sancti Ottonis fundatoris nostri rogatu fratribus pro quodam
altero pradio in vluendorff commutauit. Tercium insuper

fratres de Alderspach in Reinberti pataviensis episcopi prasentia

in commutatione duorum mansorum in lintpach videlicet

et Berntal acquisierunt. Rapoto vero comes ortenbergensis

praedium, quod Henricus de Helpenawe hoc in loco possidebat

pro alio in Ekkenheim ecclesie nostre assignauit. Ex his

oppido liquet nobiles illos viros, quibus fama vulgaris

fundationem asscripserat, parum in Alderspacensi agro pos-

sedisse et ecclesi® nostre tradidisse. De fundatione Cap. II.

Quando autem primaria huius domus institutio facta

sit paucis perstringere libet. De hac quidem re anna-

les nostros non sequiter scrutando parum explorare

potui, nisi quod Sanctus Otto in suo priuilegio sub annis domini

1139 emanato, ecclesiam, quam fundare coeperat, Ascuino

preposito et eius fratribus assignauit. Unde forsitan paulo ante
primum ecclesi® nostre fundamentum positum est. Si autem fama
veritatem habet, qua iam dictum Ascuinum tercium loci praepositum
commemorat (,quem tamen ego primum fuisse puto.) circiter annos
dominic incarnationis 1120, primariam coenobium nostrum originem
arbitror sumpsisse. Sed pauci forsan canonici sub tenui

victu deo inibi militabant vtrumque piis fidelium eleemosynis
sustentati, quoad largiori sancti Ottonis donationem consolari
mererentur. Sed nec ipsa adeo magnifica erat, vt ¢dificiis

et fratrum necessitati sufficeret. Quippe iam in simile opus vir

sanctus magna beneficia contulerat et preter cellas monachorum
nonnullas, quas etiam instaurauit, quindecim monasteria fun-

dauit dotauitque. Ex quibus nostrum tredecimum recensetur. Quod antequam
ad integrum complesset ex humanis migrauit. Ob quam cau-

sam canonici forsan tenuem victum et substantiam ferre non va-

lentes de loco posthac cesserunt et Cisterciensibus, qui laborio-

si tunc erant et sub paupere vita instituti, locum dederunt. Sed

quod canonici ante sancti Ottonis donationem per aliquos in hoc loco
deguerint annos ex priuilegiis nostris habemus. Siquidem

diuus Marchio Leopoldus, qui sub annis domini 1136 mundum
deseruit, factus in gloria sanctorum, in vinea quadam apud Crembs,
qua ecclesi@ sancti petri in Alderspach attinebat, ius suum censu-
ale, liber sancto apostolo donauit. Cuius bonitatem Luitpoldus

filius, qui per Conradum imperatorem dux Baiuarie institutus

fuerat, imitatus, in altera vinea consimile 1us ecclesie nostrae
relaxauit. Insuper etiam Rudbertus de Alderspach vnacum

Gotpoldo de satelpogen in quodam priuilegio, quod in monasterio
windberg conseruatur, sub annis domini 1104 testis citatur.

Qui sane Adlhaidis ex pogen comitissa atque matercula civi-

tatis tiberina. (. qua iam Ratisbona dicitur.) aduocata, vna

cum filiis eginoni Abbati in windwerg eligendi pralatum re-

nouat traditionem. Ex his me parum falli existimo, nostram
ecclesiam circiter memoratum tempus caput erexisse. Tunc

enim monasteriorum bona pars in prouincia nostra ex dispositione diuina
atque fidelium deuotione instituta est fertur denique primum do-

mus Alderspacensis oratorium in loco, ubi modo diu® catarine
sacellum pro infirmis constructum est, terram occupasse. Sed et
promptuarium circa coquinam, vbi nunc victualia nostra seruantur,
quondam locus deo dicatus fuisse putatur. Quandoquidem cruces qua
in locis sacris pingi solent a senioribus nostris in parietibus

nuper explorate sunt. Cui etiam mortuorum sepultura contigua

fuit. Nam vbi de cancellis sub testitudine versus hospitum cellam
descenditur, humus ex vtraque parte mortuorum ossibus vndique abun-
dat, vnde non est ambigendum sepulturam ibi quondam exstitisse.
Sed fidelium paganorumue non facile dixerim. Sancti vero

Petri ecclesia extra monasterii portam (. quam ex beati Ottonis dona-

tione nacti sumus.) per annos ducentos ac septuaginta quatuor

ante Cisterciensis religionis in hac domo plantationem legitur

fuisse atque sanctimoniales ibi habitasse nonnulli affirmant.

Capella autem gloriosa& genitricis dei in weng vna cum monasterio
ferme surrexit. Nam et altare eius per nobiles illius

ville circa annos domini 1134 constructum et dotatum offendi.
Oratorium vero nostrum, quod et Sanctus Otto @dificare coepit
tandem per Manegoldum patauiensem episcopum sub anno domini 1207
in crastino diug martyris catarine consecratum est. Capitulum III
Calamum in primorum beneficiis De fundatorum dote

fundatorum adhuc exercere cupientes, lectorem scire

desyderamus me de Eberhardo de Ekkenheim

Eberhardo de Suntzingen Calahoque ex Alderspach sub nostris
originalibus, nihil penitus legisse. Quos tamen (cum nomina eorum

in mortilogio nostro annotata in signiaque apud nos reseruata

sint)1) ecclesi@ nostra sub prima origine nonnihil donasse, famamque
eiusmodi non inanem putamus. Accidit tamen fratrum negligentia,

vt nulla de beneficiis istis vestigia certa posteris relicta sint.

A Ratoldo vero iam dicti Eberhardi de Ekkenheim (. vt fertur.)
germano nonnulas possessiones ecclesia nostra traditas inuenio.
Nobiles isti viri prope mitterhag non longe ab Ekkenheim

arcem suam modo desolatam atque dominium, quod comes orten-
bergius illic possidet ex paterna successione habuere. Sed

de Rudberto ex Alderspach nostrarum donationum libellus ista
commemorat. Quod videlicet quidam liberi duo homines Brono et Rud-
bertus preedium quoddam in Altersbach ab Herbodone et eius

sorore comparauerunt, quod postea Rudbertus per multos annos
absque omni contradictione possidens, manu potestatiua cum cunctis
pradiis suis coram rege et principibus multis in Babenberg

super altare beati Georgii martyris in vsum fratrum de Alderspach
deo seruientium tradidit. Cuius donationis priuilegia cum testibus

babenberge atque patauiz reseruari dicuntur. Sed quod pradia

ecclesi@ nostre a s@pe dictis viris tradita pauca fuerint neque

adeo praclara vel ex eo liquet, Eugenius namque papa primum
apostolicum ipsi priuilegium condonans non multas in eo possessi-
ones expressit. Innocentius vero tercius cenobio nostro iam

sub pinguiori fortuna constituto provideri cupiens, sub am-

pliori numero ipsius pradia recensuit. Denique si memorati
fundatores magnifica in ecclesiam Alderspacensem beneficia contulis-
sent, vtique apud nos preciosum monumentum commeruissent,

vt plerumque apud alias ecclesias cernimus. Neque adeo ingrati
fuissent primi prapositus et canonici, qui suos fundatores decenti
sepulchro honorassent. Nunc autem non modo tali fabrica pri-

uati sunt, sed nescitur etiam vbi ipsorum corpora tumulati sint.
Quamquam nonnulli asserant in ambitu circa analogium, vbi

fratres de choro exeuntes horas persoluunt, ipsa sub lapide ceru-

lei coloris esse sepulta. Sed hac hactenus de fundatoribus sufficiant.
Sed quod inclyti baioarie duces sub prima monasterium nostrum
non dotauerunt fundatione, quemadmodum in aliis provinci® locis
crebro et quidem magnifice fecerunt hanc fuisse arbitror causam.
Tenebat tunc quidem ducatum potentissimus ille princeps Henricus,
cognomento superbus, cum fratre guelfone, qui Lotharium imperato-
rem in Italiam manu forti secutus, egregia in hostes imperii

facinora patrauit. Mortuoque Lothario imperatore sub quadam casa
non longe a tridentina vrbe, dux Henricus, qui ipsius gener

fuit, regalia abstulit. Et quia precipui nominis et dignitatis

erat in regno ad imperium suspirabat. Electus est autem apud
Confluentiam sub annis domini 1139 Conradus natione sueuus.

Qui non longe post conuentum principum celebrans apud babenbergam,
dum omnes comparent, solus Henricus regalia seruans aberat.

Sed ad hec reddenda dies ipsi in Ratisbona prafixa est,

vbi quidem regalia reddidit, sed absque gratia imperatoris discessit.

Sicque non longe post de consilio principum ipsi ducatus baioarie

abdicatur atque Luitpoldo, sancti Leopoldi pi1 Marchionis austrie
filio assignatur. Qui paucis superviuens annis, dum provinciam
nostram perlustrat ratispona aduersa valetudine corripitur

et versus austriam tendens in agro patauiensi mortem obiit.
Sicque ducatus baioaricus in fratris eius Henrici manus deuenit.
Henricus vero noster superbus a rege conrado proscriptus nuper
potentissimus et cuius, vt ipse gloriabatur, potestas a mari vsque ad
mare protendebatur, breiii, iusto dei iudicio humiliatus

tantam incidit afflictionem, vt a se cunctis ferme amicis
deficientibus quatuor dumtaxat sociis comitantibus in saxo-

niam delatus sit, vbi post paucos annos vite finem dedit.

Guelfo tamen eius germanus pro regno baioarico plurima bel-

la mouit et non paruum provinci® nostra rapina et igne dam-
num intulit. Sicquc terre nostra princeps sub tempore fundationis
nostre nimium afflictus et a patria propulsus, dum rebus

suis consulere non potuit, profecto nec alienis auxilium ferre
quiuit. De Cisterciensis ordinis exordio. Caput IIII.

Anno post restitutam salutem Millesimo nonagesimo octa-

uo XII. kal. aprilis Abbatia cisterciensis exordium

sub Vrbano papa secundo et 'Henrico quarto (qui secundum

alios tercius inscribitur casar .) sumpsit. Ita autem contigisse
narratur. In episcopatu Lingonensi ducatus Burgundi& ceno-
bium rebus et religione conspicuum erat, cui nomen Molismus.
Hoc diuina fauente clementia viris illustribus nobilitatur

et breui amplis possessionibus locupletatur. Ceterum, quia
virtutibus possessionibusque diuturna non solet esse societas,
quidam ex illa sancta congregatione viri spiritu repleti

altius hoc intelligentes elegerunt potius studiis celestibus

occupari quam terrenis implicari negociis. Qua re virtutum
amatores permoti de paupertate spirituali, quae ccelum hereditat,

cogitate cceperunt. Et si ibidem sancte honesteque viuerent, minus

tamen pro voti desyderio ipsam, quam professi erant, sancti Benedicti re-
gulam pure se conseruare aduertebant. Loquuntur alterutrum

et quid singulos mouet invicem pandunt, qualiter videlicet versiculum
illum compleant: Reddam tibi vota mea, qua distinxerunt labia etc.
Igitur viginti et vnus monachi vna cum patre suo sancto Roberto
vnanimiter monasterium egressi communi nituntur complere assensu,
quod vno spiritu conceperant. Illi post diuturnos labores at tenta-

tiones plurimas tandem in Cistercium deuenerunt locum tunc

horroris et vaste solitudinis. Sed christi milites loci asperitas

ab orto eorum, quod conceperant, proposito minime retrahebat, sed
locum gratum et tamquam diuinitus sibi praparatum habitare cceperunt.
Communicato itaque venerabilium hugonis Lugdunensis archiepisopi et Bal-
theri Cabilonensis episcopi consilio nec non clarissimi principis
Burgundiz Odonis auctoritate fauore suffulti inuentam here-

mum in Abbatiam construere coeperunt, prefato patre Roberto curam
virgamque pastoralem a loci diocesano suscipiente ceterisque in eodem
loco firmantibus stabilitatem. At vero paucis peractis diebus
Molesmenses monachi patrem suum ibidem reperientes pape Urbani
precepto Cabilonensisque archiepiscopi Baltheri consensu sanctum Robertum
ad primum suum monasterium reducunt, cui Albericus, vir sanctus

et religiosus tunc substitutus est. Sub cuius solicitudine et

industria nouum monasterium deo cooperante non mediocriter

in sancta conuersatione creuit, rebusque necessariis profecit.

Sed vir dei Albericus supern@ vocationis brauium ad quod non

impigre cucurrit decimo regiminis sui anno apprehendit. Cui

dominus Stephanus natione anglicus religionis paupertatis discipli-
naque regularis ardentissimus amator successit. Sub illius

diebus vinea domini sabaoth dilatata est. Nam ante, cum grex

dominicus apud Cistercium hoc solum plangeret, quod pusillus

esset, hoc solum metueret et pene ad desperationem adi-

geret, su® se non relinquere posse paupertatis heredes vicinis

quidem hominibus in eis vita sanctitatem honorantibus, sed austeri-
tatem horrentibus et ita ab illorum imitatione resilientibus,

quibus deuotione approximabant, deus, cui facile est de exiguis
magna, de paucis facere multa, praeter spem ad ipsorum imita-
tionem multorum excitauit corda, ita, ut in cella nouiciorum

et clerici et laici secundum s@culum etiam nobiles et potentes triginta
pariter cohabitarent. Ex qua ccelica visitatione et tam subita

letari coepit sterilis, qua non pariebat, quoniam multi facti sunt

filii deserte. Nec cessauit ei diuinitas in dies multiplicare gentem
magnificare l¢titiam, donec in breui filios filiorum sub co-

pioso numero leta conspiceret mater. Caput quintam

Beatissimus pater Bernardus Anno ab Incarnatione

domini 1113, a constitutione domus Cisterciensis quintodecimo
annos natus circiter viginti duos cum sociis amplius

quam triginta, sub Abbate Stephano Cistercium ingressus

est et suaui iugo christi collum submisit. Ab illa die dominus

dedit benignitatem et, ut supra meminimus, vinea illa domini Saba-
oth dedit fructum suum extendens palmites suos ad mare et

vitra mare propagines eius. Ipse etenim sanctus pater non longe
post curam domus clarzuall® suscepit, obque vite sanctimoniam

et miraculorum per eum factorum choruscationem ab omnibus coepit venerari
et frequentari obque incomparabilis scientie sue excellentiam

et doctrinam in conspectu regum et principum totus amabilis erat.
Cuius etiam consiliis et mannuductione inclyti imperatores
Lotharius et Conradus in arduis imperii rebus vsi sunt.

Dictumque conradum casarem ad hoc vsque permouit, vt crucem
vna cum regibus hispaniz, franciz, anglie et multis

aliis episcopis et principibus in agarenos suscepisset. De hac

re otto frisingensis historiam prosequitur. Hic ergo venerabilis pater
Cisterciensem familiam in copiosam segetem succrescere fecit,

Qui et in vita sua amplius quam centum et sexaginta mo-

nasteria nostri ordinis instaurauit. Cui etiam ordinum in loco

hoc transmutationem nonnihil asscripsero. Anno siquidem
quadragesimo sexto supra millesimum centesimum, Eugenio tercio
sancti Petri cathedram tenente (. qui et discipulus beati Bernardi
fuit et primus ex ordine nostro in apostolicam sedem sublimatus.),
Monarchiam vero imperii Conrado tercio (. qui secundum alios
secundus intytulatur.) moderante, dum adhuc diuus Bernardus

in humanis ageret, canonici regulares ex isto loco cesserunt

atque in claustrum montis richeri. vulgo Reichersperg dictum
transmigrauerunt et fratres cistercian® professionis ecclesiam alder-
spacensem possidere caeperunt. Religio tunc cisterciensis recens
erat, et qua a prima sua origine quadraginta octo durauerat

annos, et ob sui puritatem et simplicitatem apud omnes

nationes in pretio erat, vnde et ceter® ei tunc facile cede-

bant. In fauorem igitur tanti patris sancti Bernardi Conradus
imperator (.qui nuper etiam ad annum domini 1126, priusquam ad
imperium sublimatus esset, Eberacense coenobium fundauerat.-)
babenberga constitutus Apud Egilbertum iamdicte vrbis an-
tistitem et sancti Ottonis immediatum successorem memoratam
religionum permutationem confecisse putatur. De hac tamen re in
nostris autenticis nihil me legisse fateor. At vbi Cisterciana

religio in Alderspacensi domo inthronizata fuit, octauo

tandem anno Mellifluus doctor Bernardus etatis su circiter
Sexagesimo tertio  virgineique partus Millesimo centesimo
quinquagesimo tercio ce¢lestia petens ab hoc seculo migrauit.
Neque hoc pratereundum censeo, quod in religionum transmutationem
patronus etiam ecclesi® nostra alteratus sit. Nam cum antea
Alderspacensis ecclesia apostolorum principi sancto Petro sacra esset,
postea gloriosa et intemerata virgo Maria, vniuersalis omnium
ecclesiarum ordinis patrona, cum Joanne baptista patrocinium sibi

nobiscum vendicauit. Quibus sancta martyr et virgo Vrsula

associata est, quum ipsius bracchium sub annis domini 1351

per nobiles et honestas matronas Ahamerin et Chornhauffin

de colonia asportatum est et monasterio nostro donatum. Neque

fratres Cistercienses assignatum coenobium omnino sterile perceperunt,
sed quibusdam nuper possessionibus dotatum, quas christifide-

les et de quibus supra mentio est habita, deo et beato Petro

patrono prompte obtulerant. De primo Abbate Capitulum .VI.

Fuit autem primus Alderspacensis domus Abbas de fami-

lia Cisterciensi Sifridus ex francia orientali et

cenobio Eberacensi professus, cum quibusdam fratribus

et conuersis huc destinatus. De cuius tamen prasidentia in nostris
annalibus admodum parum reperies. Vt arbitror homo

fuit magne religionis atque vigilanti cura huius ecclesi®

moderamen in tot continuauit annos, vt nullus vel vsque

in hunc diem abbatum eosdem @quare potuerit. Status etiam
monasterii nostri sub eo non mediocriter auctus est. Nam

multa mancipia, nonnulle etiam possessiones ecclesi@ nostre sub

eo accesserunt. Accessissent denique longe plures, nisi quemadmodum
necessitas postulabat, tantam @dificiis conuentualibus

aptandis operam impendisset. Iste pater primum apostolicum monasterio
nostro priuilegium ab Eugenio tercio obtinuit. In quo nobis locus
Alderspach, Gumbrechtingen, Liessing et Gundolting cate-

reque possessiones ecclesi® nostre donate aut certe quandoque donanda
confirmantur. Caueturque in eo ne de laboribus nostris ac agris

quos propriis manibus et sumptibus colimus ac animalium nutri-
mentis quisquam a nobis decimas exigere presumat. Ceenobium

etiam nostrum in Sancti Petri atque sedis apostolica protectionem susci-
pitur. Actum Anno 1147. Dominus Sifridus venerabilis Abbas huius
monasterii curam triginta sex annis strennue gubemauit

ordinemque et obseruantiam Cisterciensem in hoc loco pulchre
plantauit et tandem plenus dierum in festo conceptionis

# impetravit 2. areas circa hystrum pro domo @dificanda a Rubderto

Episcopo, que immunies erat ab omni exactione vide C.X.

glorios® Genitricis dei Mari@ vniuers¢ camis viam

ingressus est Sub anno saluatoris nati Millesimo centesimo
octogesimo secundo, in loco capitulari, quem admodum alii primi ab-
bates nostri citra marmoreum monimentum sepultus. Gesta

bat tunc imperii coronam Fredericus primus Enobarba siue
barbarossa ab Italis cognominatus Circiter Annos domini 1153

ex duce sueuorum apud oppidum franconefurt per vniuersos
principes in romanorum regem sublimatus. Hic grauia bella in

Italia, preesertim tamen apud ciuitates Insubres, terdonam, cre-
monam mediolanum ceterasque gessit. Illius gesta fortia Gun-

therus Ligurinius tersissimo carmine lucubrauit, cui post

Carolum Magnum ex imperatoribus in operum magnificentia prae-
ferunt neminem. Fuissetque per omnia gloriosus princeps, si pontifices sum-
mos Adrianum quartum et Alexandrum tercium romanamque ecclesiam
non adeo contempsisset. Ipse in principio regni sui litem,

que inter Henricum, saxonie ducem, supradicti Henrici superbi
filium et Henricum, Luipoldi marchionis Austriz, fratrem erat

pro ducatu Norico composuit. Illo, ut prius commemorauimus

per conradum imperatorem Henricus superbus priuatus fuit et
Luipoldus Marchio Austrie dotatus, ob eam rem multae

cedes inter pradictos duces fiebant. Et cum ambo proximi essent
regis Frederici consanguinei, ne amplius sanguinis effusio
sequeretur, apud Ratisbonam, norici regni quondam metropoli-

litis telam rex descidit. Quandoquidem Henricus saxonum dux
(statura elegantissimus fuit et sapientia spectabilis, vt principum
corona facile diceretur) ducatum paternum a rege sibi restitutum
postulabat. Henrico ergo marchione ducatum noricum per septem
vexilla resignante, de consilio principum ca&sar ipsum Henrico
saxoni@ duci assignauit. Cui et proceres baioarie hominio

et sacramento protinus obligantur Ciuesque imprimis iura-

mento, et ne vllam quidem vacillandi haberent potestatem

datis vadibus obfirmantur. Marchia vero orientalis, qua et
pannonia superior, et nunc Austria dicitur cum comitatibus ad
ipsam spectantibus Henrico marchioni permansit, provincia

illa supra onasum a baioaria per fredericum tunc diuisa et iam
dictee marchie@ addita. Judicio principum ex marchia sic

aucta ducatus constitutus est et ab omni iurisdictione ducis
baioarie exemptus. Sicque ex illa diuisione honor et po-

tentia baioarie ducum non mediocriter diminuitur. Nam ante
quatuor marchiones Austrie videlicet, Stirie, Hystriz et cham-
bensis qui et voburgensis dicitur, ad celebrationem curie ducis ba-
uarorum veniebant. Acta sunt hec circiter annos domini 1158.

In eadem insuper curia Apud Ratisbonam dux Beemorum
Ladeslaus vir ingenio et viribus prapollens ab imperatore

et imperii primis ex duce rex creatus est. De abbate 2.

Secundus Alderspacensis Abbas Eberhardo Capitulum VII
Eberhardus appelatus est, non longe post obitum

domini Sifridi electus vir sane tali honore non

indignus, et qui monasterii nostri statura in temporalibus

et in spiritualibus non parum adiuuerit. Gloriosus imperator
fredericus Sub annis domini 1183 inclytum apud Norimbergam
principum celebrauit conuentum ibique coram ducum et nobilium
frequentia Eberhardus noster querelas contra Adalramum

de Chambe, qui sibi ius aduocati@ super ecclesia nostra

vsurpare nitebatur, coram cgsarea maiestate deposuit.

Fretusque Ottonis undecimi babenbergensis episcopi huiusque nominis secundi
auxilio, dictum Adalramum rite conuicit vtque ab eius iniusta
impetitione quiesceret sententiam pro se obtinuit. Idem Mag-
nificus casar monasterio Alderspacensi priuilegium donauit, ut
cum babenbergensis episcopi consilio, libera sit abbati facultas, tutorem
eligendi, quem idoneum iudicauerit. Qui, si ccenobio grauis

et molestus fuerit, eundem abiicere aliumque assumere abbati



)

e ——————————

'."T:'Io). ﬁ»"?i‘t}"‘:* e

e W S
.

Aa 1184 LK i et Jrreo 1182 d’mbs‘anﬁffimyvm}[vl‘yww-f
f\'.f ottr; —’4‘4“ ‘)odv A28 0 a&u,\t Bcbﬂ(‘ut ”t;:;’M-‘O-
Gpv\&hm‘*ﬁ : );u; ‘éru Iﬂff‘f“fk"{" fcg“\é*ud Q'/&*ub’ bMAFx‘ﬁs zgf[ﬂ” ~
: . oSk plevuy T a2 -G—‘]tmt el }’u/re/ﬁouco’ 1 .
L Pk ?’%‘5"”“ Ay AN AN BRI B
o phecD, F_/u e K ADanfl Y ]4 afse de ey ¢ Fhesy s
v P .Y m«o’{lélﬁs "L¢t éﬂ‘u)uf b’ﬁ“f A}’“)‘/[(u < A0 4§
Joepebraba gean ”“’L: D g ¢ Gplber ves obe ’Q
o S}O\cﬂ- A“M et u)w : Arey f«mwcu«l— _:v Zf CF LS e \,{\
< )e, TUELA YIEA s Au./ha,tdm’nev ls a
ek gy lol-armcmlfatu /nco AR huR V/ls Ba«fs;) .
An.114% st y“dtf‘::"&r ‘yatu‘“az O ;‘.ﬁ' 19% (“6;'»
;;.,.,g.'.rm(fo & plu, Donshrorc v/’- 4}»;" cderiaes ):7,"'2— /’1""} Omﬁ»wm*
by Ttieares T Y vafbele Rodelfoos Duvsporto Albebsosn s
Sl ifonds by proft ot revefrina s D Fnoes ob by s -
£ “;‘0, toe QL: GRees: | 'c,w,'»m)w Lobex pntes /X‘rac loas cgre r‘?/«xu‘ft\»’)ﬂ}
u’ f:mlwi,tf ww“/hvy’o’wﬁgfcl-.,)—» 43’«:9‘,;2 3 ALY
M“‘S f‘l‘ WM m’cu/ﬂ(/’t\:o ey S99 3“’4-7»

e

e ——————————

e rap .y

——

Qre ztbauma SIPN

e Y R TS s

e
N e

» MM /;2?- Wlu—: 7myl.)¢5/ e De m./ucbs‘juqﬁlj ,C?/)l“
: ;:Nwm't; 4«061“"-/ g) »v"'bu.‘a‘ «-‘-h:\-'dvoﬂ‘uai' cpuﬁo} foxgasrrf
o & M:;Og‘@'klN‘l sy . / - / Jl‘ » é‘ }' p

SRS o oy e by e
b ; Arsarddl '!-“zf\ fM ﬁ~7"1‘* l""'ﬂf“ A Glorrnbex |

C “lal"‘m fml«.w fé*‘\tim m/t\toﬁ'fo:}; Jl.nm )u’l”

\ - /4"“411;1\»»'0 \7/1.«,4’(07 m.ﬁzma}? ‘,Lﬁvu‘;y #II\J;)C .

R ﬁ:)}:u: 4‘&«3 ‘w-:mc | wléfh"o' ~b us‘ﬁ-M&Jn/h’ o findes ‘./)- ook %h\ P
|

o e+ e

sfbimak t‘-p\"u‘c;; Am/’d-wf" ' /u\'Ai' Abbts Ad1rocatbid a[:fcgz»)w: 5
v aAa desr /l fmmf Mf}uv}sl&s‘f;wx‘f Ar01e Y

’ ‘,:‘.ﬂ.u” 5 /#Ja 1199 sz 4’[¢M1¢mh»’ k«ﬂ} é‘Jué‘Z&nhﬁq’ )eﬂix i
| _54“&7&:; o"“ﬁfé“z e Jyoe eegoie rrpehiatguo opiF Y -

4

: ¢t-ﬁ. 4"r¢: fn}’ﬂ- 44{-'/'5?14: AMVEOYA ﬁ/’ALVM”:) ﬁ‘
Q ’}»‘f'bc shr ‘Vs)‘dm mn)w¢/mnf—/ oF wbk dAna ﬁ:&cfftuﬂ«h}
£ 4. , ‘,,ﬂ-l.;,/‘,t &K e fiiva o e fhhece cvf»wf/(dvfnl b
‘ 242 /ﬁl‘wbﬂ ATHE Ms lzﬂ”{mﬁa‘ foﬁ 72 Aol deve ek ex

o Sy




licebit. Actum Anno 1183 Otto denique prefatus venerabilis antis-
tes babenbergensis iam dicto anno consimile de hac re monasterio nostro
priuilegium largitus est frederici cesaris donationem approban-

do et plenius confirmando. Et quia ccenobii possessiones

sese illo tempore ad Austriam vsque protendere coeperant idem
dignus Abbas Eberhardus hanc apud illustrem Austrie

ducem Luipoldum gratiam promeruit, vt quaslibet res nobis

de curia nostra in austria provenientes libere ad monasterium

et quelibet necessaria pro curi@ nostra vsu deorsum absque

omni exactione et grauamine duceremus. Actum 1193. Quam
donationem post ipsum Fredericus imperator secundus, Ottokarus
dux austrig; Rudolfus imperator, Albertus dux multique

alii post illos confirmarunt. Sed iam ob temporum discri-

mina eiusmodi libertates sacris locis egre conseruantur, vt parum
facilius sit monasteriis vina sub ista adducere gracia, quam merca-
toribus sub exactionum impensis. Adeo enim immites et cupi-

di sunt vectigalium prasides, ut de consuetis iuribus non solum
contentari nolint, sed in dies etiam nouas exactiones extorqueant.
VlItimo etiam anno regiminis sui Abbas iste a philippo secundo Ro-
manorum rege sub frequentia principum etiam Norimberge
celebrata priuilegii phrederici casaris super illicita praedicti
Adalrami vsurpatione confirmationem obtinuit. Alterum etiam
priuilegium ab eodem augusto consecutus est, ut iuxta ordinis
Cisterciensis instituta liceat abbati aduocatum eligere, ad nu-

tum etiam eundem si grauis aut invtilis fuerit ammouere.

Actum 1199. Similiter Clementis tercii summi pontificis defen-
sorium super hoc negotio impetrauit, quo episcopis Ratisponensi
et Frisingensi precipitur, ut sgpe memoratum Adalramum ab
indebita vexatione compescant et, ut damna fratribus illata

per ecclesiasticam censuram ipsum restituere cogant. Actum 1189

Eberhardus autem diligens abbas, postquam per annos decem et sex

sui abbatatus continuasset regimen in vigilia sancti Bartho-

lomei apostoli ex humanis rebus cessit Anno post christi
incarnationem Nonagesimo nono supra millesimum centesimum.
Ludovicus huius De abbate tercio Capitulum VIII

ecclesi® tercius abbas Eberharde in regimine

successit, homo non vulgaris doctrin@, non mediocrem

habens et spiritualium et temporalium experientiam, vt huic

domui cum quadam etiam honorificentia prefuerit et qui iura

et possessiones coenobii non modo non distraxerit, verumetiam auxe-
rit, priuilegia et plures libertates conquirendo. Tenebat tunc
apostolicam sedem Innocentius tercius, a quo dictus Abbas
vtilissimum ecclesi@ nostra priuilegium impetrauit. In quo nobis
grangi® nostre in Stras, Gumbrechtingen, Buffling dtzen-

perg, prenperg et Gneusseridorff cum nonnullis aliis possessi-
onibus confirmantur et assecurantur. In quo denique priuile-

gio memoratus pontifex multas gratias et libertates ordini

nostro in generali concessas nobis specialiter indulget et confirmat.
Quas longum esset hic per singula recensere. Ad originale
lectorem remittimus. Actum 1213. Iste Innocentius vir

gloriosus fuit et apprime doctus, qui et librum de conditione
humana et alia multa eleganter scripsit, per omnia ecclesi vtilis.
Ipse sub annis domini 1215 sub maxima pralatorum et principum
frequentia in vrbe apud ecclesiam Lateranensem concilium celebra-
uit, vbi inter catera pro reparatione terr@ sancte multa instituit,
puta generales singulis mensibus processiones, ieiunia, elemosynas
et quotidianas sub missarum solemniis prostrationes cum psalmo
Deus venerunt gentes. Truncos etiam in ecclesiis poni iussit

in quos elemosyna pro armigeris exciperetur. Eius vita adeo
probata fuit, vt post mortem nihil eorum, qua laudauerit vel
improbauerit immutatum dicatur Religionis omnino studiosus, qui

multis viuendi regulam et disciplinam dederit. Sub eius

apostolatu illi duo famosissimi ordines praedicatorum et mino-

rum inicium sumpsere. Innocentius etiam philippum regem ut
rebellem et publicum ecclesi@ hostem refutauit excommunicavitque
ottonem saxoni® ducem nuper contra philippum electum confirmando.
Vnde grandis inter istos duos reges facta est de imperio

altercatio, Qua tandem per primos regni proceres ita sedata fuit,

vt Otto philippi filiam in coniugem acciperet et philippo, dum

1s viueret in regno cederet, Quo defuncto sine omni retracta-

tione regno potiretur. Non longe post, anno 1208, philip-

pus babenberga constitutus, dum venam inscidisset, per ottonem pa-
latinum de witelspach in cubiculo truculenter interfectus est.

Hunc palatinum vna cum complicibus Otto rex in conuentu

principum apud Augustam vindelicorum proscripsit omnique beneficio
dignitate et cunctis bonis per imperiale decretum priuauit et in

alios transfudit. Molestabat adhuc vehementer ecclesiam nostram
Nobilis et inquietus homo Adalramus de Chambe Alberti filius

qui ratione prediorum, qua nuper in Gumbrechtingen atque in
Alderspach ante monasterii &dificationem iure aduocaticio pos-
sederat erectoque coenobio idem ius sibi temere in 1pso

vendicabat, et quamuis de iniuria rite conuictus esset

et per phredericum et philippum c@sares, similiter per summum pon-
tificem, et Episcopum babenbergensem, vt ab ipsa fratrum molestia cessaret
prohibitus et interdictus, nihilominus monasterio sua temeritate
plurima intulit damna irrogauitque iniurias. Abbas ergo noster
Ludouicus versus herbipolim sese recepit, vbi Otto caesar

celebrem principum coegerat- conuentum ibique Imperatoris phrederi-
ci priuilegium exhibens iustitiam instanter postulauit. Bo-

nus ergo princeps negocio diligenter discusso iamdicti phre-

derici priuilegium confirmauit et Adalramum praefatum ab

aduocatia male vsurpata penitus seclusit. Actum 1209.

Sicque ille inquietus homo fratres deinceps super hac re molestasse

non inuenitur. Inclytus tunc princeps Ludouicus, filius otto-

nis, qui imperatorem philippum interfecit, baioarie ducatum

tenebat. Hic oppida provinci@ nostre instaurare coepit, quee

antea exigue, partim ville fuerant, Landshutam siquidem

Anno domini 1204, Straubingam 1218, Landau 1224

edificari fecit. Sed et praunaw, dinglfing, vilshouen

et plerasque alias vrbes circa hoc tempus ceeptas arbitramur.
Munichium tamen tempore ottonis primi sub emesto duce ex pago
succreuit in oppidum, quod postea Ludouicus cesar dictus bauarus
plurimum ampliauit. Ad abbatem nostrum Ludouicum redeamus.
Ipse certa predia cum domino Eberhardo Johannstorffer canonico
pastauiensi sub Manegoldo episcopo (. cuius autenticum superest.) per-
mutauit. Tenuit autem Ludouicus pastorale officium per

decem et septem annos et pridie Idus aprilis camis onus

deposuit Anno post restitutam salutem Millesimo ducentesimo

et decimo sexto. De 4 Abbate Nicholao Capitulum VIIII.

Nicholaus deinde non longe post pradicti Abbatis obitum

concordi fratrum electione abbatialem dignitatem consecutus

est, qui nihil a religione suorum antecessorum et

laudabili regimine declinauit. Fuerunt tunc monachi

deuoti, in victu amictuque frugales, quarentes, que dei sunt,

non post impia desyderia ambulantes. Vnde longe facilius

fuerit ipsis tunc prasidere quam nostro @&uo, vbi haec a fratribus
perierunt. Ipsi denique s@culares synceram fratrum conuersationem
consyderabant, quapropter ipsorum necessitates largis donationibus
adiuuabant sperantes sic per temporalium rerum elargitionem praemia
consequi &terna. Inde factum arbitror, vt illustris dux ba-

10arie Ludouicus (. cuius supra meminimus.) Abbatis Nicholai
fratrumque honesta conuersatione ac deuotione illectus, omnem decimam
quorumcunque prouentuum ad castrum vremmering pertinentium

(. quod non longe a landau nondum oppido distabat. ).ex ducali

munificentia ecclesie Alderspacensi donaret. Actum Anno 1224.

Otto insuper pradicti Ludouici filius genitoris gratiam non modo

non infregit, sed etiam accumulauit omnem frumentorum decimam

in granariis Landau et Teckendorff nobis apropriauit dona-

tionemque eiusmodi autenticis litterarum monimentis roborauit Anno 1231.
Perceperunt ad aliquot annos has fratres decimas, quo ad in principibus
prior illa remissa est deuotio, et zelus bonus in viros reli-

giosos deperiit. Tunc enim, qua antecessores dederant, posteri

auida manu surripuerunt. Ex multis iam annis de prefatis

decimis ecclesi@ nostre subministratum est nihil. Sufficiunt nobis

in his et aliis donationibus ipsorum priuilegia, que adhuc invi-

olata supersunt integreque successorum confirmationes. Sub isto
principe Ottone ecclesia Alderspacencis in ducum Baioariz potestatem
redacta est, vt amplius iuxta summorum pontificum et ordinis
libertates, atque imperatorum priuilegia non sit nobis libera eligen-

di tutorem facultas prater terra principem, qui pleno nunc in

nos vtitur iure et non secus, ac si coenobium a fundo erexisset,

nobis principatur. Circiter Annos domini 1225 sub honorio

papa Ludouicus baioarie et Leopoldus Austrie duces

acceptis copiis ad terram sanctam profecti sunt sanctamque ciuitatem
et sepulchrum dominicum in Christianorum potestatem redegerunt. Sed
post reditum suum Ludouicus dux apud Kelhaim in prasentia

suorum a quodam ignoto pagano gladio confossus interiit Anno

1231 Decimo sexto kalendas octobris putaturque ex insidiis phrederici
imperatoris tantum nefas patratum. Ludomilla, proba mulier,
Boemorum regis filia, comiti Alberto de pogen desponsata

non longe post vidua effecta Ludouico duci nupsit et circa

hec tempora monasterium monialium felicis vallis Landshute
edificauit Anno 1231. De hoc iam satis. Ad Nicholaum abba-

tem nostrum redeamus. Is et si absque dubio multa in ecclesiam

nostram contulerit beneficia, illa tamen per maiores nostros negle-

cta sunt neque calamo comendata. Ipse venerabilis pater, vbi abba-

tialem curam nostro monasterio similiter per decem et septem annos vigilarim
sagacia impendisset in festo diui martyris Lamperti morta-

lem hanc auram deseruit Sub annis domini Millesimo ducentesimo

ac trigesimo secundo. De 5 abbate Anshelmo. Caput X.

Anshelmo homini religioso et de congregatione nostra

electo post Nicholai mortem pastoralis huius ecclesie

cura imposita est, Cuius regimen an laudare

debeam, an ne, penitus nescio. Nam parum de ipsius

gestis investigare potui. Hoc tamen in ecclesiam nostram beneficium
contulit. Rudigero episcopo patauensi concedente, vt quaslibet res
fratribus pro victu et amictu necessarias in vrbe patauina

absque omni exactione et theloneo traducere possimus Actum 1237
Nuper etiam Sifridus noster primus Abbas (. quod supra pretermisimus .)
a Rudiberto episcopo, qui vnico sedit anno, et a canonicis pataviensibus
duas circa hystrum areas pro domo vsibus nostris ¢dificanda
impetrauerat. Quam @&dem idem antistes ab omni grauamine et

exactione immunem censuit. Actum 1164. Albo etiam, memorati
Rudberti successor, hanc donationem ratificauit. Anshelmus

noster cuidam vlrico et filiis eius duas curias in Reinoltstorf

et vinum mansum in Camboren sub annuo censu decem librarum
Ratisponensium, ad vitas eorum distraxit. Hanc actionem episcopi babenber-
gensis patauiensis et Ratisponensis sub sigillis assecurarunt. Anno 1233.
Ecclesiam nostram sub istius abbatis presidentia in debita collapsam
inuenio. Quippe, cum dominus Theodericus institutus est, domus

nostra quadringentas libras debebat. Sed scisma, quod etiam tunc inter
sacerdotium et regnum fuit et principum dissenssiones, hoc effe-

cisse arbitror. Erat tunc in austria dux fredericus, nomine

improbus imperio rebellis, in quem predictus princeps baioa-

rie Otto copiosum exercitum eduxit et provinciam austriensem non

parum lasit. Cenobium etiam Lambacense sub ea tempestate igni

traditum est. Sequenti anno cesar phredericus valida manu in

austriam se recipiens, multa regionis castra destruxit. Otto

iste dux baioari® a principio, vt deuotus princeps, multa sa-

cris locis beneficia prastitit. Receperant se intra ccenobium
Formbacense nonnulli homines proscripti, qui eiectis monachis
latrocinia exercebant. Super quos dux Otto improuise irruens
comprehendit et quinquaginta ex illis occidi mandauit. Sed

tandem princeps ille datus est in reprobum sensum et clerum lo-

caque sacra molestabat vehementer. Et cum se emendare neg-

legeret indicium graue a deo excepit. Superuenerat in

oppidum Landshut homo quidam ruralis, qui se ad tribunal dei

raptum asserebat ibique audiisse ottonem ducem, cgterosque pacis
turbatores, ecclesiarum et pauperum oppressores morti adiudicatos
iurabatque idem homo a sanctis ipsi imperatum, quatenus sententiam in
ducem datam sub pena mortis duci intimaret. Ille ergo

visionem late diuulgabat. Quam dux paruipendens nec a ma-

lis resipiscens in nocte Sancti Andrez cum coram suis militibus

solito hilarior esset, improuise corruens expirauit. Actum 1248.

Abbas Anshelmus parum supra sex annos huius ccenobii

curam tenuit, atque circiter annos virginei partus millesimum
ducentesimum trigesimum nonum ab hoc s@culo migrauit. Ipsius tamen
obitus dies in mortilogio nostro sicut nec domini Alberti sex-

ti abbatis ascriptus non est, incuria id dixerim potius euenis-

se quam certa ratione. Ideoque apud modernos nostros prelatos non paruus
de ipsorum numero atque ordine succreuit error. Abbas etenim vitus
primus huius erroris dux, qui in marmoreo monumento

decimus nonus huius ecclesia abbas inscriptus est, iuxta veram
supputationem vigesimus primus est abbas, qui in. regimine per-
durauit. Qui enim cesserunt aut delecti sunt in cathalogo quoque
abbatum non recensentur. Si a Nicholao huius nominis secundo (. qui quin-

tus decimus abbas extitit, quem admodum in eius sepulchro et in

baculo pastorali maiori cernere licet.) reliquos numeraueris, qui secuntur,
qui sub regimine dies clauserunt extremos, plane offendes

vitum vigesimum primum abbatem extitisse. Post vitum denique cete-

r1 in suorum monumentorum inscriptionibus facile errauerunt.

Siquidem iuxta Aristotelis sententiam dato vno inconuenienti secuntur plura.
Ad hunc etiam errorem roborandum mortilogus noster in hac

parte similiter deprauatus inuenitur, vt qui prius decimus Abbas

fuerat intytulatus nunc octauus inscriptus sit et sic de

singulis duas vnitates videas abrasas, vt subortus de

abbatum ordine error firmaretur. De abbate 6 alberto Caput XI.
Synceram et religiosam fratres conuersationem a prima

Cisterciensi in hoc loco plantatione tenuisse arbitror

nihilque sinistrum atque indecens vel vsque huc

apud ipsos deprehendi. Nescio autem, an subsequens

illa Theoderici et Alberti abbatum alteratio nonnihil le-

nitatis aut scandali preseferat. Quis non dicat in illis patribus
pusillanimitatem aut inconstantiam fuisse, qui suum abbatiale

culmen siccine posuerunt. Aut certe, quis magnam in fratribus non
a@stimet fuisse lenitatem, qui suos abbates a dignitate sic deiece-

runt, si ipsos non adeo molestarunt, ut eos cedere oportuisset?

Sunt nostro @uo in plerisque ccenobiis horum simillima, quibus, si
competeret facultas, cum quolibet solstitio praepositum aut abbatum mu-
tarent scandalum atque ecclesiarum iniurias parum ponderantes. Sed

de hoc etiam satis et ad coepta reuertamur. Anno igitur salutis

nostra trigesimo nono supra duodecies centesimum dominus Theodericus
huic ecclesi® praefectus est, tenuitque curam pastoralem per tredecim
annos et iterum resignauit. Sed an ex vicio deiectus sit

an sponte cesserit, non facile dixerim. Siquidem hanc rem

explorare nequiui et si non segniter litterarum nostrarum diuerticula
perlustrassem. Sub ipsius primo regimine vtillissimum illud bene-

ficium ecclesize nostre accessit. Nam Reuerendissimus in christo

pater et dominus Eberhardus Saltzburgensis Archiepiscopus dignissimus
(. cuius laus atque praclara virtus apud historicos adhuc viuit.)
nostre domus penuriam animaduertens, ipsi dimidiam nudi salis
libram in oppido hellensi annuatim circa penthecostes festum
subministrandam libere donauit, accedente ad tantam munificen-
tiam expresso omnium canonicorum consensu. Cuius gratie atque dona-
tionis prelibator Archiepiscopi et canonicorum illibata adhuc super-
sunt litterarum monimenta. Actum Anno 1246. Theodericus

Abbas circa annos domini 1253 huius ecclesi@ regimini cessit.

Huic dominus Albertus abbas sextus, antea prior in Raten-

haslach subrogatus est, qui et monasterio nostro non parum pro-
fuisset, si immitis soror Atropos in ampliores annos ipsi

telam protendisset. Ipse tamen sub paucis sui abbatatus annis

ista in domum nostram beneficia cumulauit. Illustrissimus

Baioariz dux henricus monasterium nostrum apud oppidum vilsho-
uen ab omni exactione et theloneo, de quibus libet rebus nostris
ibidem traducendis absoluit et aperto displomate liberum censuit.
Actum 1256. Alexander summus pontifex quartus ecclesiam Nidern-
obernhausn, quam nuper Rudigerus patauinus antistes monasterio
nostro donauerat apostolico induito confirmauit. Actum 1257.

Iste abbas albertus predium quod domus nostra in haydenberg
possidebat, et albertus nobilis de hals impugnabat fratribusque

invitis sibi vsurpabat, pro alio in cadling predio, quod dictus Alber-
tus de hals oppidano in vilshouen nomine hartlieb obligaue-

rat, datis sexdecem Rat. libris cum eodem alberto permutauit. Actum
octaua Idus Junii Anno 1258 sub ducibus Baioariz henrico

et Ludouico fratribus. Isti principes filii fuerunt ducis Ottonis,

de quo parum supra mentionem fecimus, qui provinciam inter

se diuiserunt Cessitque Ludouico palacium Rheni cum superiori ba-
uaria, Henrico vero inferior baioaria et noricum Actum 1258

Ludouicus iam memoratus fili® nostra in campoprincipum

Fiirstenfeld fundator extitit. Comites in mospurck absque herede circa
illos annos defuncti comitatum suum duci henrico reliquerunt.
Castrum teispach per dictum ottonem vastatum est atque dingolfing
edificatum. Ad albertum abbatem redeamus, qui domus nostre

curam parum supra quinque annos fideliter executus circa annos
domini Millesimum ducentesimum ac quinquagesimum octauum huic s@culo
valefecit Dies tamen eius obitus mortuorum kalendario assignata

non est Quapropter iuniores ipsum de abbatum cathalogo extirpa-

re conati sunt, quod profecto indignum arbitror. Nisi etenim

ille albertus atque memoratus Anshelmus locum inter abba-

tes sibi vendicent Nicholaus sequens abbas quintus decimus

(. ut expressis reperitur vestigiis.) erit minime. De abbate 7 theoderico
Post Alberti obitum in festo sanctorum Caput XII.

Abdonis et Senonis eodem anno, videlicet 1258, dominus
Theodericus in abbatem domus nostr¢ rursum in-

stitutus est deincepsque per decem et nouem

annos ecclesiam hanc gubemauit. Inter cetera autem

sequentia sub eius secundo baculo patrata sunt. Primogenita

nostra monasterium Campoprincipum circa annos domini 1263 ca-
put erigere cepit nomenque Abbatie sumpsit. Fundator eius

illustris- dux Ludouicus primam vxorem nomine Mariam, ducis bra-
bantie filiam de adulterio habens suspectam apud swibischen-

wert, furore actus de castro pracipitauit (. vel ut alii sentiunt.)
decolari fecit. Et quia probam et honestam mulierem innocenter
occiderat, sine spe matrimonii iuxta canonum sanctiones ma-

nere debuit. Missis tamen ad summum apostolicum nunciis, qui de
secundis nuptiis dispensationem impetrarent, inter caetera ipsi pro
satisfactione iniunctum est, quatenus monasterium pro diuino honore
institueret. Mox que ut filius obediens monasterium de Cam-
poprincipum construere coepit. In alio tamen loco et longe ab eo, in

quo nunc erectum est, posuit. Insuper fratres secundario etiam

locum mutauerunt, donec fundum c¢nobio construendo apprime aptum

inuenissent. Locus autem iste, quem modo ecclesia fiirstenfeld occupat,

hortus eberhardi appellatus est. Missi sunt a fundationis prin-

cipio de domo nostra quatuor monachi cum duobus conuersis, quibus

non longe post Abbas anshelmus, qui nostre domus cellerarius

maior erat, prefectus est, qui in magna penuria dictam

ecclesiam sub Cisterciana religione instituerunt, locaque conuen-

tualia disposuerunt. Fama est eosdem de mendicitate et

eleemosyna oratorium instaurasse. Aliquantisper abbas Anshelmus

vigili cura pastorale officium inibi exercuit, quod tandem

resignans ad nos rediit. Sub abbate theoderico facta est ecclesie

Nidernobernhausen pro sancti Steffani ecclesia in Eccenheim

commutatio per Episcopum patauiensem Ottonem, vbi etiam collationis

ius, quod 1in ecclesia Hartkirchen antea habuimus, ad dicti Episcopi ma-

nus resignauimus. Reseruauit autem memoratus antistes

de ecclesia Eccenheim choro patauiensi vnam Ratisponensis nu-

mismatis libram quotannis circa sancti Steffani inventionem persol-

uendam Actum 1264. Insuper memoratus Abbas ab Henrico

Baioari® duce hoc priuilegium conquisitiit, vt in causis

nostros ac prediorum nostrorum nullibi quam in Landau apud presidem

comparere cogeremur. 1264. A magistro etiam vdalrico in hart-

kirchen plebano in vrbe patauia domum emit circa sancti

pauli edes a via versus danubium se protendens, atque in eius

solutionem quadraginta pata uinas libras distraxit Sub petro episcopo 1266.

Sed neque hoc pretereundum, quod sub theoderico nostro volradus

Abbas in walderbach et loci conuentus propter vrgentes monasterii
gotstorff

eorum necessitates predium eorum ac reliquas possessiones in villa

dei non longe ab Ibs in austria vna cum translatione ecclesia

parochialis monasterio nostro pro octoginta Rat. libris inpignorauit

Anno 1269. A petro denique patauiensi prasule ac canonicis

priuilegium obtinuit de rebus nostris vino et victualibus

absque theloneo et qualibet exactione apud patauium libere
traducendis. Quemadmodum etiam antehac Rudigerus antistes

nos in hac re libertauit Actum 1273. Anno 1273 insuper post

christi incarnationem septuagesimo quinto supra mille ducentos
Altera filia nostra de cella principum in die sancti Seruacii nomen
abbatiz accepit. Fundata et incepta a magistro hertuico

patauiensis ecclesi@ canonico, qui dum coeptum opus perficere non
sufficeret Ab illustrissimo principe Henrico adiutus est. I[dem

etiam magister Hertuicus nostro coenobio pro anime su& refrigerio
non nihil benefecit, vt in annalibus nostris inuenitur. Fuit

autem primus Celleprincipum Abbas Baltherus appellatus ex
hilaria electus, ob quam causam id contigerit nos prorsus ignoramus.
A domo autem nostra ante triennium ferme tres monachos rece-
perant, qui ab exordio deuotam et deo gratam ibi vitam ducebant.
Sicque eorum exemplo facile alios ex s@culo ad conuersionem trahebant.
Obiit autem idem venerabilis pater Theodericus in crastino Sancti
Briccii Anno salutis 1277, in loco capitulari sub paruo

marmore annum obitus eius et nomen habente, sepultus.

Plerumque tamen sicut et in iam dicto sepulchro dietricus nominatus est.
Libet parumper a proposito De bellis Caput XIII.

digredi et vacantis tunc imperii fluctus breui

verborum contextu perstringere. Siquidem post exclu-

sionem frederici secundi vsque ad Rudolfum quatuor se de

imperio intromiserunt videlicet Hernicus Landtgrauius de Turin-
gia Guilelmus Holandus Electique duo in discordia Alphon-

sus rex castelle et Ricardis comes cornubia frater regis angli,
nullus tamen ex his in cgsarum cathalogo poni meruit ¢greque tunc
sacrum imperium ab iniuriis tuebatur. Anno domini 1246 fredericus
dux austrie in die sancti viti a rege hungarorum in bello cesus

sine virili herede occubuit. Tunc vladislaus Marchio mo-

rauie eo quod sibi de domo austriensi vxor esset se ducatui in-

tromissit. Quo breui defuncto Hermanns Marchio badensis

ex consimili causa austriam occupare cepit. Sed ed ipse impedi-

tus fuit. Et quia Ottocarus bohemi® rex a quibusdam austra-

libus in provinciam vocatus fuit, ut facilius ipsam conseruare

posset vsurpatam, in matrimonium duxit margaretam memora-

ti frederici sororem, henrici quondam romanorum regis relictam, quam
et post hac repudiauit. Fretusque patris auxilio et australium

factus est dux Austrie Anno 1253, quo etiam ecclesi® nostre
priuilegium dedit. Iste Ottocarus inuenili preesumens audacia

post biennium per vrbem patauiensem in baioariam cum copioso
exercitu traiecit. lactans se vsque ad muros lanndshutae

potenter progredi, ibique milicie exercicia se habiturum. Pergens
igitur forti manu per pagum Cuntzen (. qui quondam vrbs fuit po-
tentissima quinciana dicta.) ad vallem vilsi declinauit hostiliter
queque deuastans et vsque ad castrum fraunhofen progrediens. Hen-
ricus dux regis aduentum vix ante quinque dies expertus, suos
celeriter in armis esse 1ubet, cui et frater Ludouicus auxilia-

res copias paruas quidem adiunxit et regi in occursum properat.

Sed Ottocafus ducis animositatem verens pacis inducias postu-

lat. His acceptis noctu cum suis rex beemi& versus muldorff

fugam arripuit. Quem dux Henricus insecutus cum aduersarii
pontem in Muldorff properanti cursu transire certant, ipse nimio
pondere pressus confractus est sicque multi de regis familia
praecipites facti in ceno perierunt. Alii in suburbio latentes in-
cendium passi sunt. Sicque non minus quadringentis igne et aqua
extincti sunt. Idem etiam rex Anno 1266 arma denuo in

bauaros suscepit ciuitatesque episcopales Saltzburgam, Ratisponam
et patauiam occupauit. In hisque munitiones statuens gran-

dia in nostram terram damna perficiebat. Regenstauff ac plerasque ali-
as arces igni tradidit, propter victualium tamen penuriam ad sua

per egram reufersus est. Henricus dux iniuriam hanc vl-

cisci cupiens per Iltsam cum exercitu suo proficiscitur, oppidum felden
et late circum iacentem regionem igne et ferro populatus est.

Denique cum tercio kalendas nouembris vnam portam ciuitatis patauiensis per claues
adulterinas aperuit, per quam cum suis ingressus nouum forum

et partem duitatis cum canonicorum cellario incendio dedit, ciuibus
nonnullis etiam desyderatis. Facile etiam princeps vrbem tunc in

suam redegisset potestatem nisi nox et suorum dispersio prohibuissent.
Et cum sine rege per viginti tres annos imperium sic tumultu-

asset, Gregorius decimus pontifex maximus electoribus manda-

uit, vt de imperatore conuenirent et ecclesie aduocatum eligerent.

Anno igitur salutis 1273 in mense Octobri apud franchfor-

diam Rudolfus comes de habspurg, vir in armis strennuus

et prudens electus est. Qui sequenti anno celebrem apud Norin-

bergam principum celebrauit conuentum, vbi soli ottocarus rex

Beemi et henricus dux baioarie de regis Rudolfi electione

indignabundi abfuerunt. Hi mox ad augustam citati henricus

quidem se regi submisit, Ottocarus vero nusquam comparuit tercio-

que requisitus nullam obedientiam prastare voluit. Cum autem Ottocarus
rex Beemi, qui tunc principatus Austrie, Stirie, Carin-

thie, Carniola et Portus Naonis plus quam viginti sex annis

occupasset, rebellis Judicatus esset, Rudolfus rex cum ingenti

exercitu Ratisponam venit ducem henricum, qui regi beemia adhe-

serat, potenter devincens ad austriam properauit. Et licet austra-

les Ottocaro iurassent, a quibus et plures obsides habuit, tamen

rudolfus honorifice ab eis susceptus est. Interim ottocarus

collecto magno exercitu in austriam venit, quam Rudolfus rex

Viennam per quinque septimanas obsedit. Sed per arbitros inter

reges sine marte concordatum fuit, quod videlicet Rex Romanorum ottocarum
Beemia et Morauia infeodaret et reliquas septem provincias

rex beemi resignaret. Quod ita factum est. Sed othocarus

ad propria reuersus penitentia ductus, similiter regina Boemie

grauiter ferens et frequenter ipsum increpans, quod terras pradictas resig-
nasset, tum motus collecto iterum exercitu sine litteris diffidationis
regem rudolfum impugnare coepit. At Rudolfus stipatus austra-

libus stirensibus et paucis sueuis Septimo Kalendas Septembris Anno 1278
cum rege boemorum congressus in Campo Niderspurgk dicto

acerrimam pugnam comittit, in qua othocarus gladio confossus

occubuit. Post cuius obitum Rudolfus imperator ducatum Austrie
Alberto filio commendauit Anno 1282. De abbate alberto Caput XIIII.
Svscepit post Theodericum Septimum nostrum abbatem

prelature dignitatem Dominus Albertus huius conuentus

filius, qui sese sub memorato abbate cellerarium

maiorem agebat. Qui parum supra triennium cenobium

Alderspacense gubernauit et sponte (. nescio " permotus ratione.)
abbatiali oneri cessit. Ideoque in abbatum alderspacensium cathalogum
sicut nec cteri, qui cesserunt aut reiecti sunt, receptus non est.

Ipse autem albertus post suam resignationem prioratum in cella
principum subiit ibique diem suum extremum conclusit. Miror

non abs re, quod pradilecta nostra filia Celleeprincipum tam longe

ab ordinis ceremoniis et nostri monasterii obseruantiis in cantu

et nonnullis aliis discrepet, cum tamen s&pissime pro ipsius re-
formatione plures deuotos fratres, octo etiam abbates de nostra ecclesia
acceperit. Sed profecto durum est assueta relinquere apud eos
presertim, qui manuduci nolunt. Circa annos domini 1274

Gregorius decimus summus pontifex Apud Lugdunum genera-

le concilium celebrauit. Vbi plura pro ecclesi@ reformatione licet

non diu duratura, promulgauit decreta. Michal grecorum

imperator cum patriarcha Constantinopolitano et multis e gracia
sapientibus illuc aduenerat et colla romana sedi submisit,

Vnitatem fidei, a qua sepe defecerant greci cum latinis profitentes.
Maximus autem pontifex ad terre sanct® recuperationem animum inten-

dens Zelo pietatis de consensu cardinalium et episcoporum omni clero

cuiuscunque status aut religionis decimam per sex continuos annos quorums-
cunque prouentuum soluendam imposuit, vt conflarentur pecunie
pugnaturis pro terra sancta fideliter distribuenda. Sed factum est

laqueus perditionis et miserabilis animarum fouea, quod pietatis zelo
pretendebatur, vt in consequentibus facile intelliges. Nemoque ab huiusmodi
exceptus est decimis nisi ordo Cisterciensis, quem idem papa casto

fauore prosequebatur. In generali autem ab vniverso ordine octoginta
marcarum argenti puri millia pro redimendis huiusmodi decimis

data sunt, vbi ccenobium nostrum singulis his sex annis quatuor

argenti marcas persoluere cogebatur. Factaque est in ecclesia dei

afflictio non mediocris. Positi sunt in omni dyocesi ex canoni-

cis collectores duo, qui per censuram ecclesiasticam omnem clerum

et conuentum sub iure iurando suos prouentus etiam obligatos

compellerent decimare. Et si qui eiusmodi solutionem non protestassent

a diuinis suspendebantur aut excommunicationis gladio feriebantur.
Nullique potentes sub hac sarcina humiliati sunt. Sed posteaquam
Gregorius istam decimam imposuit, altero anno mortem obiit.

Reliquique post ipsum summi pontifices dictam pecuniam diligenter
collegerunt, nihil tamen pro ecclesi@ vtilitate de ipsa confectum est.

Nam et antequam memorati sex anni transissent quinque summi

pontifices de medio sublati sunt. Non longe post papa honorius

quartus nonnihil consimile attentauit. Nam anno domini 1287

in alemaniam Joannem Tusculanum episcopum cardinalem, legatum a
latere misit, qui in Herbipoli praesente rege Rudolfo concilium

vocauit, et magnam pro expensis suis, episcopatibus et ecclesiis
contributionem imposuit. Intendens etiam quintam omnium prouentuum
partem quatuor annis duraturam, clero omni de mandato domini pape
imponere. Et cum in ecclesia maiori coram multis episcopis et pralatis suam
potestatem aperuisset et eiusmodi exactionem postulasset, mente conster-
natis pene versis quidam prothonotarius Archiepiscopi Coloniensis

super vas lapideum stetit et alta voce pro domino suo ad sedem

apostolicam appelauit. Cuius exemplo et ceteri animati appellare coe-
perunt. Presertim tamen quidam tullensis episcopus pro omnibus tandem sese in-
terponere ausus est. Sicque legatus infecto negocio vacuus

ad propria rediit. Sed et de concilio isto oratianum hoc verifica-

tum est: Parturiunt montes nascetur ridiculus mus. Capitulum XV
Tanta synceritate De abbate octauo Henrico.

ac providentia his fratres temporibus hanc domum

tenuerunt, vt vsque hodie non indigne commen-

dentur. Non seipsos, etsi forsan digni et vti-

les essent ad abbatialem dignitatem idoneos reputabant, sed

prompto animo dignioribus in hac parte cedebant. Non temere

vt modo plerumque fit causantes de extraneorum promotione atque
abbatum translatione sed ut ecclesi® de idoneo providerent pastore

de externis coenobiis s@pius eligentes postulabant, qui tam cele-

bri loco cum decentia praesse possent. Factumque est, ut sub talibus
bonis et deuotis viris res Alderspacenses breui vitra modum
profecissent. Posteaquam autem ambitio, qua mater discordiarum est,
et desolationis subintrauit, maiori impetu res nostra concide-

runt quam creuerant, Actutumque in magnam domus nostra status
ruinam redactus est, de quo in consequentibus sermo fiet.

Post cessionem igitur domini Alberti Anno salutifero 1280 dominica
inuocauit facta est noui abbatis electio exque conuentu Eberacensi
dominus Henricus natione bauenbergensis huc nostre ecclesie octauus
Abbas constitutus est, vir doctus, maturus, prudens atque ad sin-

gula negocia accomodatus, qui omnino de nostra republica meri-
tissimus habetur. Exhibuit hanc fratribus consolationem, ut dum an-
tea dumtaxat in festiuitatibus, quibus du@ canebantur miss®

fratres, vinum biberent, ipse singulis diebus non modo monachis sed con-
uersis etiam integram vini prebendam subministraret. Auxit mo-
nasterii nostri possessiones magnumgque pecuni@ pondus in earum

emptionem distraxit, annuumque nostrum censum supra centum

Rat. libras ampliauit. Merito ergo matri nostre veneranda ecclesia
Eberacensi honorem deferre debemus non vulgarem, qua totiens

nos viris donauit probissimis, sub quorum regimine domus nostra
nunquam mitasse aut defecisse legitur profecisse autem semper. Huius
denique venerabilis patris domini Henrici virtute atque prudentia quam
plurimi illecti coenobio nostro latissima et beneficia et priuilegia
contulerunt. Imprimis generosus comes de Hirsperg Gebehardus

et gener ipsius dominus Leotoldus de Chunring austrig pincer-

na iuspatronatus ecclesi® in Teya monasterio nostro assignarunt
verum Abbas in Zwetla iam dicti Leotoldi donatione consimili

fretus abbatem Heinricum non parum molestauit Datisque super hoc
negocio plenius discutiendo a generali nostro capitulo indicibus
Abbatibus videlicet de Cesarea et waldsagssen, ipsi iam dictam causam
domino Hermanno Abbati in Ebera subdelegauerunt. Is concommuni
sapientium consilio vna cum memorato Leotoldo domui nostre dictam
ecclesiam arbitrarie adiudicauit. Bernhardus Antistes patauiensis
donationem hanc ratam habens ipsam roborauit. Nicholaus

etiam quartus ac Bonifacius octauus summi pontifices largitionem

tam munificam confirmauerunt Actum 1291. Illustrissimus

insuper princeps Hernicus, cuius supra mentio habita est filiis

eius Ottone, Ludowico et Stephano annuentibus, ecclesia

nostre ac hominibus in pradiis nostris residentibus multas gratias et
libertates elargitus est, quas tandem iuniores duces iam

memorati confirmarunt. Ex multis autem hic pauca perstringam.
Praelatus dux Henricus nos a theloneo apud Burckhausam

et Scherdingam supra vna libra salis maioris ligaminis tradu-

cenda annuatim libertauit 1281. Indulsit etiam nobis, ut pau-

perum nostrorum querelas iudicemus ipsique aliorum iudicum tribuna-
lia quaerere non cogantur Anno 1283. Obiit autem ille inclytus

dux Henricus circa annos domini 1290 cum magna deuotione

in feelici valle Landshute apud moniales cum celebri pompa

sepultus. Vbi et Helyzabeth filia deo dicata virgo morabatur.

Habuit iste Henricus grauem cum fratre Ludouico pro honore baioa-
rice dignitatis disceptationem, quam in sortem simul venisse cum nuper
prouinciam inter se diuisissent asserebat, fratre Ludouico contrarium
allegante, possessiones videlicet dumtaxat et terras diuisas et non
principatus dignitatem et nomen. [ta tamen, ut vterque se palacii co-
mitem et baioarie ducem scriberet durauitque eiusmodi concerta-
tio etiam in filios. Ludouicus tamen, quia senior et potentior
Henrico erat, preualuit ita, ut electoris dignitas apud ipsum
remaneret. Otto etiam, qui deinde rex vngarie effectus est

et iam dicti Henrici filius, de quibuslibet nostris rebus per

totam baioari@ provinciam absque theloneo et exactione tra-
ducendis libertatem nobis dedit Anno 1290. Idem etiam

de fratrum consensu tria maioris ligaminis talenta salis, duo-

decim vero minoris in supra notatis locis annuo libere et sine
vectigali ducendis nobis gratiam donauit. Insuper etiam noster
Henricus Abbas apud comites de Schaunberg Bernardum

et Henricum super thelonei prestationem in ascha libertatem obti-
nuit Anno 1284. Ducum etiam austri@ priuilegiorum renoua-
tionem et confirmationem consecutus est. Plura adhuc ducum
priuilegia promeruit, qua tediosum foret per singula refere,
minusque proficuum quandoquidem nostra tempestate nullius ferme
momenti atque vtilitatis reputantur. Capitulum XVI

Neque hoc pretereundum estimo, quod sub huius venerabilis ab-
batis prasidentia, Nobilis homo Henricus Pfollinger

ecclesi@ nostre villam quandam Droslach nominatam

cum molendino et piscaria pleno iure donauit

vt ibidem cella pro duobus fratribus presbyteris institueretur in ipsa
deo maximo professione Cisterciana famulaturi. Siquin autem

deo fauente prouentus succrescerent numerus etiam religiosorum

ampliaretur. Sicque prima monasterii celle dei inceptio circa

annos domini 1285 facta est. Henricus Ratisponensis ecclesia prasul
eam confirmans donationem dicta ville vocabulum in cellam dei
permutauit et ipsam ab omni sublectione plebani geirstal
exemit et 1uxta cisterciensia statuta liberam censuit. Atque decimam
in Rudmarsfelden et in parochia geirstal ipsi nouelle fun-
dationi donauit, ut quam primum conuentus inibi institueretur.

"Otto"
[lustris insuper dux baioarie " post rex vngarorum, prefatam
pfollingerii fundationem patentibus ratificauit tabulis, in quibus
etiam possessiones per fundatorem ecclesi in cella dei donatas
recenset. Non longe post ad instantiam memorati ducis
Ottonis castrum nostrum in Rudmarsfelden funditus depositum est
eiusque lapides in cellam dei transportati atque in eius fabricam
redacti sunt. Quid nunc referam de praclara domini Reinhardi
in nos pietate. Is etenim venerabilis vir Patauie &dium sancti Pauli
plebanus, deuotam fratrum nostrorum consyderans conuersationem, charitatis
et syncera familiaritatis glutino ipsis adh@sit eisque multa
beneficia et ecclesi® nostra prastitit. Nam de curia Wolferchouen
cuilibet monacho in dies tria pro coena oua constituit. Dona-
uitque monasterio nostro vineam wartperg nominatam et dimidiam cu-
riam in gneussendorff redemit. Tantumque @ris in dictas pos-
sessiones distraxit, ut summa centum et quadraginta quinque Rat. libras
attingere videretur Sartori@ etiam domum sub propriis impen-
sis construxit. Hic deuotus et integer homo s@culo valedicere
cupiens sese ex patauiensi vrbe ad nos vsque transtulit, atque sartorie
domum, quam @dificauit inhabitare coepit. Et dum vite suz
finem in foribus conspiceret, ordinis habitum induit, et de fratrum
orationibus confidens, honestissimam vitam suam sub saluatoris
nostri clementia, et benedicta virginis Mari@ protectione deuote
conclusit. Sepultus in oratorio nostro ante sancta crucis altare
sub marmore ipsi inscripto. Egregius etiam vir Magister

Engelscalcus decretorum doctor patauinusque canonicus rem

apud nos comparauit memoria dignissimam. Ipse iuxta euangelicum
dictum amicos sibi de mamona iniquitatis congerere cupiens, qui et
eum quandoque in externa recepturi essent tabernacula, hospitale

pro duodecim pauperibus in victu et amictu providendis apud mo-
nasterium nostrum instituit Districtius tam pium opus in animas
nostras committendo pro ut a tremendo iudice misericordiam siue
pcenam consequi cupimus. Assignauit autem pro tanta elemosyna
perpetuo duranda ad manus domini Henrici abbatis trecentas nummo-
rum ratisponensium libras, quibus de coenobii nostri facultatibus

iam dictus abbas centum superaddidit libras et iuxta nouellam

celle dei plantationem ab illustribus Baioarie ducibus Ottone
Ludouico et Stephano castellum et oppidum in Rudmarsfelden

cum pradiis et dominio attinentibus comparauit, eo sane pacto, ut

de censu, qui memoratas trecentas contingeret libras, hos-

pitali in @dificiis ac dictorum pauperum necessitatibus provideretur,
reliqua vero prafati census portio, nostram respiceret abbatiam.

Non segniter in hac re maiores nostri sese exhibuerunt. Nam

protinus hospitale decenter instauratum fuit atque per multos an-

nos eius curam deputatus frater tenuit. Postea autem sub

contencioso liebhardi abbatis regimine hoc ipsum hospitale de-

fecit, deincepsque eius memoria reperitur nulla. Videant ipsi

quorum incuria aut occasione tantum pietatis deperiit. Inte-

rea tamen cum pradicto oppido mediocrem sensimus fortunam. Nam
totiens impignoratum atque distractum fuit, ut iusto dei iudicio

pena peccati non immerito possit computari, vt videlicet post
hospitalis defectionem cum illis hominibus nunquam pacifice viuere nec
ipsis, vt decuisset, quiuimus dominari. Abbas Henricus huius

nominis primus circa vltimos abbatatus sui annos aduersa valetu-

dine laborauit et non paruam monasterii substantiam in phisicos
absumpsit. Quos non per allemaniam tantum in Ratisponam et Herbipo-

lim secutus est, sed etiam vsque parrhysius curandi gracia se trans-

tulit. Vbi autem abbati®@ nostre parum supra quindecim annos honori-
fice presedisset sexto kalendas octobres carnis debitum soluit

Anno salutis Nonagesimo quinto supra duodecies centenum. Se-

pultus etiam in loco capitulari sub marmore talem inscripti-

onem habente. Abbas Henricus iacet hic virtutis amater.

De nono abbate nostro Hugone. Caput XVII.

Hvgo deinde Nonus Alderspacensis Abbas post pre-

dictum Henricum in die quatuor coronatorum anno 1295

praesidendam huius ecclesi® suscepit, ex Straubinga de

honesta familia oriundus, qui antehac per decen-

ium, in cella principum, abbas fuerat, et tandem fratrum nostrorum concor-
cordi electione ad ecclesiam nostram translatus est. Asserunt nonnulli
Hugonem antequam in cellaprincipum abbatatum susciperet per alterum
decenium in hylarie abbatia prafuisse, quibus ego fidem non

habeo. Laudo fratrum nostorum circa ha&c tempora probitatem. Siquidem
voluebant tunc religiosi viri frequenter in animo illud Leonis hominis
doctissimi et sanctissimi dictum, quod in canone. Miramur dis. 61 exa-
ratum est, quod videlicet integritas prasidentium salus sit subditorum.
Ideo probos, deuotos et exquisitos sibi preficiebant viros sub quorum
sollicita cura et integritate saluare possent animas. Qualis etiam

Hugo iste extitit, Homo maturus prudens et mansuetudine quadam
lenitatis preditus, nonnihil sanctum mosen in pietate imitatus.
Quapropter a fratribus sapissime (. vt in litterarum liquet monimentis .)
mittissimus hominum appelatus est. Habuit magnam rerum omnium
experentiam. ut etiam in ardua principum negocia traheretur.

In eius locum ad cellam principum frater Diemo ccenobii nostri filius
substitutus est, qui ad sex ibidem annos abbatialem dispensans curam
resignauit ad nos reuersus. Qua autem iste venerabilis pater Hugo

nobis prastiterit beneficia paucis subnectam. Ipse iuspatrona-

tus Sancte Margarete in Geyrstal ab inclytis baio-

arie ducibus Ottone et Steffano impetrauit, atque a

venerabili episcopo Conrado et canonicis ecclesi@® Ratisponensis dicte dona-
tionis ratificationem promeruit Actum 1299. Arnoldus insuper episcopus
babenbergensis et eius successor Berencho nobis apertis indulgent
tabulis, ut armenta nostra communibus pascuis cum animalibus hominum
ecclesie babenbergensis pascamus in nemore non longe a monasterio
hart dicto, qui locus nunc ducibus attinet, paucaque anima-

lia ibi tenemus. Actum 1295. Illustris etiam dux Stephanus

ad istius hugonis instantiam a monasterio nostro venatorum au-

cupum molestiam sustulit, inhibens, ne nobis vitra grauamina

praesumant inferre 1307. Engelcalcus denique supra memoratus
hospitalis nostri fundator pradia in Eholfing vna cum mo-

lendino ibidem ecclesi® nostre delegauit. Qui etiam tanquam monasterii
nostri benefactor pracipuus post mortem ad nos vsque transportatus

est et ante sanct® crucis aram tumulatus. Non mediocrem

autem de dictis possessionibus post magistri Engelscalci mortem domino
Hugo impugnationem persensit a preposito montis Richeri, cui

ecclesie dicta preedia quondam attinebant, sed ab ipsa per impig-
norationem alienata. Duces insuper bauarie Otto et Stephanus
proprietatis aduocatieque tytulis dictas possessiones apprehenderunt.

Ad redimendam ergo istam vexationem prefatis ducibus centum,
consulibus autem scribis viginti octo Ratisponensis monete libras

abbas persoluit. Actum 1302. Alios denique redditus domino Hugo
ecclesi@ nostrae comparauit, quas breuitatis gracia hic omittimus.

Iste Otto cuius totiens mentio incidit Circa annos domini 1302 rex
Vngariz coronatur. Mortuo namque Andrea, rege hungarorum

barones regni de futuro rege dissentiunt. Nam alii carolum quendam

ex regum prosapia genitum, alii vero vuenceslaum, regis boemiz fi-

lium, exoptant, Sed iste posterior coronam adeptus est. Pater vero

filium quantocius curri corona in beemiam reduxit. Interea con-

sentiente vuenceslao proceres quidam regni Ottonem, Baioarie du-

cem, subintroducunt. Nam princeps prestantissimus erat, qui facile

cunctos magnaminitate, sapientia et decore duces superabat. Qui
veniens coronam regni a vuenceslao ablatam secum ferens a Bene-
dicto episcopo Vesprimensi et anthonio episcopo canadiensi vnctus
est et coronatus. Inde budam veniens in die sollemni corona-

tus incessit. Tamen paulo post Ladislaus vuaiuoda transsyl-

vanus eum cepit et in castro suo vinculatum tenuit. Vnde

postea elapsus sine regno ad propria remeauit. Circa annos

1311 grandem pecuniam rex Otto a provincialibus collegit, quibus
et certa iura ducatus vendidit. Et non longe post obiit.

Reliquit filium Henricum de Naternberg. Circa annos domini
1300 Bonifacius octauus Jubileum de centesimo in centesimum

annum publicari fecit, quo plenam omnium delictorum remissionem

his prastabat, qui limina apostolorum visitassent. De aquaductu Capitulum

Non erat minimum hugonis Abbatis in nos beneficium

quod iam scripturus aggredior. Ipse summo deo et super

benedicta virgine Maria fauente aqueductum siue

lavatorii refrigerium sua industria inuenit atque

non paruis impensis instaurauit. Anno 1303. Ex illius de-

fectu conuentus non mediocrem sustinebat molestiam, quemadmodum
et nunc. Denique antecessores domini Hugonis abbates vigili cu-

ra etiam huic operi insudabant, sed frustra conati sunt, nec ad

votum ipsis successit. Cernuntur adhuc vestigia aptissima non

longe a villa wulfling, vbi conuersi nostri a fonte metelsprun

dicto, versus monasterium foderunt, vt ecclesi@ nostre fontem illum in-
funderent. Sed vicit tandem laborem, operis arduitas et in-

fecto opere cessauerunt Ferturque nonnullos fratres laicos incaute

ibi laborantes terra obrutos extinctosque. Dominus Hugo Abbas
aquaductum suum (. vt ipse a cannalibus inuentis exploraui. )

ex villagio Gumbrechtingen introduxit. Profecto vtilis labor

fuisset si modo durabilis. Arbitror enim ipsum fontem vix ad

septuaginta annos durasse. Monasterii ambitum iste Abbas

Forte non sane, que de aquaductu, hic scripsi et et in annalibus nostris
repseri, intellexi, arbitror namque per aquaductum potius fluuium, qui

monasterium influit, quam fontem intelligi debere.

per gyrum testudine texit et decorauit, et murum cenobium nostrum
cingentem a domo hospitum usque ad infirmitorium &dificauit.

Capell® etiam Sancti petri extra portam chorus pr&nimia vetus-

tate sub Hugone corruit. Quem ipse vna cum maiori altari de-

center instaurauit. In ipso quoque altari reliquie inuentae

sunt sigillo venerabilis quondam patauiensis episcopi Engelmari con-
signate, a cuius pontificatus tempore (. Sicuti in cathalogo episcoporum
patauiensium liquet.) vsque in annum domini 1306, quando hac contige-
runt quadringenti et triginta quatuor fluxerunt anni. Juxta

fidelem ergo supputationem Capella sancti petri, nostra parochialis fa-
miliarum nostrorum ecclesia circa annos domini . 872 . tempore Ludouici
secundi, qui tercius a Carolo Magno imperator fuit, erecta et

@dificata est. De cuius tamen origine nihil praeter memorata iam in-
uenimus. Hic etiam Reuerendus pater Hugo, ut nomen suum ter-

nis annalibus commendaret, inter alia beneficiorum opera, biblio-
thecam nostram multis voluminibus adornauit, supra quadraginta,

qui adhuc supersunt in pergameno codices, conscribi procurando.
Nonnulle etiam possessiones sub ipsius regimine monasterio nostro
accesserunt. Prestantior etiam crux nostra, quinque ferme ar-

genti marcas ponderans, et gemmis intexta per quendam

iuuenem monachum (. cui conradus nomen erat. ) sub Hugone

abbate fabricata est Anno 1302. Habet in pede istos versus

Ista crucis forma viuendi sit tibi norma. Hanc Hugo dona-

uit et chunradus fabrificauit. Est etiam Ratispona apud

Sanctum Hemmerammum preciosa quedam crucis fabrica nobilibus gemmis
vndique decorata, abbati illius loci sub annis domini 1367 ven-

dita. Qua domus Alderspacensis fertur fuisse, et forsan nuper

Sub abbate liebhardo alienata est. Caput XIX

Opere precium est maiorum etiam nostorum virtutum exempla
perstringere, quatenus ex his posteri normam sumant

ne ab integritate ipsorum degenerasse videantur.

Neque enim fabula est, quod referam, sed ita perpetractum est, vt narro.
Anno quippe virginei partus 1300 in exsaltatione sancte

crucis Stephanus baioari® dux cum coniuge sua, domini Pulko-

nis illustrissimi poloniz ducis filia, quam de patria domo

iampridem duxerat, atque per sui ducatus fines solaciandi

gracia circuiens venationibus intentus, improvise ad coenobium
nostrum decenti eos vtriusque sexus appartu et multitudine nobi-
lium comitante diuertit. Et dum conuentus publica miss@ sollemnia
inchoasset, ipse vna cum vxore et dicta familia latenter clau-

strum vsque ad presbyterii gradus introiuit. Stupefactus ex operis
raritate conuentus, quid faceret, penitus ignorabat. Fratres autem
adolescentiores zelo ordinis magis feruidi, oratorii lampadem

cum reliquis luminaribus ante faciem illorum extinxerunt nudatisque
sacris altaribus puluerem suis discursibus excitarunt per monaste-
rium. Sacerdos etiam, qui iam angelicum hymnum incceperat

de altari descendit, vestibusque depositis ipso die missam pub-
licam intermisit. Haec dux inclytus aduertens ordinisque

instituta nesciens sthomachari coepit atque indignari, cumque

vxore et nobilibus suis per ambitum exiens, regrediensque

animo succensus in vehementem prorupit iram. Et nisi de pocio-
rum nobilium consilio vsque ad domini hugonis (.qui tunc aberat.)
praesentiam mitigatus fuisset, forsan ex vehementia maximum
ecclesiz nostre damnum et incomodum intulisset. Postea vero

per benignam hugonis informationem non solum ab ira conquieuit
sed et fratres, qui zelo ordinis haec presumpserant admodum comen-
dauit. Sic etiam quondam Theodosius imperator diuum Ambro-
sium laudare consueuit, ex cuius equitatis rigore didicerat

quem presbyteris dei deferre deberet honorem. qui que sibi debitus
in ecclesia locus occupandus foret Sed nostra tempestate
huiuscemodi feruor apud religiosos est Rara auis in terris nigroque

simillima cygno. Nam et mulieres non adeo prastantes non solum

a monasteriorum claustris cum tali feruore non secluduntur, sed sponte
etiam in plerisque locis admittuntur, apertoque ore ipsis occurritur.
Nescio qualis tunc tribulatio ordinem cisterciensem affligebat, quandoquidem
vnam auri puri marcam, duodecim et dimidia Ratisponensis moneta
libris comparatam ad capitulum nostrum generale contribuimus 1303.
Anno domini 1305 Clemens quintus summus pontifex prius episcopus
Burdegalensis ad instantiam francorum regis electus est. Pollici-

tus est autem quedam regi francie, qua contra ecclesie libertatem
erant, puta quinquepales per totam franciam decimas atque pleraque
alia, que cum magna iniuria ab eo seruata sunt. Anno sequen-

ti cum omni curia sua Burdegalam profectus et vitam ibi insti-

tuit Sicque multi post pontifices maximi posthabita vrbe

Romana apud gallos sedes suas habuerunt. Ipse non longe post

in concilio vienensis Clementinas constitutiones publicari fecit.

Sub isto maximo pontifice templariorum religio, qua a sui

origine 184 durauerat annis, impietatis accusata repente

deleta est, et facultates eius, qua splendidissima erant direp-

tee. Sunt qui simulacrum eis fuisse dicant humana pelle indu-

tum, cui ordinem ingressi profitebantur. Multaque alia nimis sceles-
tia de ipsis prodita sunt. Erat tamen eorum perditionis potior inter alias
causa, quia hierosolymitana ditio eorum fraude tureis cesserat.
Magister eorum parrhysius igni traditus est. Sunt tamen, qui 1psos
iniuste oppressos asserant francorum rege procurante et eorum diui-
tias sitiente. Qui tamen vna cum filiis deinceps multa incomoda
pertulit. Dominus hugo Abbas noster, postquam ecclesi@ nostra per tredecim
ferme annos diligentem exhibuisset administrationem, ipsam non

tam conseruan; quam in suis iuribus ac possessionibus plurimum
dilatans, de generali capitulo ex Cistercio rediens apud monaste-

rium fontissalutisa infirmitatem incidit, ex qua in dicto loco

mortem obiit decimo septimo kalendas nouembres Anno post

restitutam salutem millesimo trecentesimo octauo. Ibidem in clau-



26

,){O}T,;no\/& [hnm o frarrs i—u{?; n/);,.“.‘_,;},%.‘ﬁ‘ v 5,,.,,__“) Le
141 ~ arlfa 139 Dirav1e BrxAsey A‘ M,”"L(,/‘”T/‘;"t hrya

p/.;nocrystozd;\)wn\‘,yfckb" 1"" ’("“‘t"(ﬁbo ‘,( %‘ﬂ"
f 0333y A0 '_[;1 Fareh ’”,AYhmf’ﬂv d¢ 3rva rorr “ln 13.05.’:5}11 X m?‘;
el DoP ousiadig sx Prdmartireis 5T
Derrrsres 9:4/)¢1/ 2y AZAI Jd? q—.—;f-zomuy <k :
TN 4'/{17 3-8 vhie /28 a&.-&ﬁchﬂf/}xﬂmﬂ 0uli§

?u; e A-l&-_: ctc}rc«zmnh: atin Vi so’t-L-é‘ 7 v in IS g
M .m;,‘l/l-nﬁ 11?1&»\‘310:\!4?4‘?“4'/ ~ o,lo,j‘ }m/)yllowco‘
?‘:vA a trnpA tt)d, M4tk7 mrrw «cé»::u- 'J‘)Tt)i/é; Aeos zi}f[:tkc .
‘pu‘,m“‘- At /1":1114 7‘2}‘"”&7‘!‘“{?’“‘7“7 M//u”“'l 545 E'ﬁé‘“"b’“‘i‘(\{ .
[oLfAA’/l« Aaver s Waka® Hy “—”A/\u\‘zutﬁ';&*ﬂ ‘ﬂ"'”-:é) '?v--.!;xi;v;vv:sﬂ‘.d- &‘:e‘;,
L‘“)Alulc A:;tn«?wmn 4:”}?631‘«‘&;;'/ ”Z:’:‘A At 4'1)“/”0: e ([A :m“"‘( ’ { J

4 3 uIA ’ «::«jnur w~ hoe Canp_Jfn ‘)¢ (£ W33y b‘{;»;:-.f',-::u-u L:‘i-l.té_ -
f‘:z/ «00:1}:;'7/:,' 155 /ﬁ'r.:z«fw &4’ (gu/;:;)bﬂa} ‘("f‘\ . “0’_"" : o
/mtjtf O cordrce Wepog at Trosrles vl g ‘;;Z"" Pty e b s
)fw/'xt\- f{w»h*f derer z;»/lmlcfméx:'n 'Ai—’ﬂ'mo}'; dipmze Peaforbim e %-ﬁ\m
@ Ve e[u\nz; Abﬁu.\*/w‘or?‘%vr écbfTF\ Lasa ‘,;.m:-ﬁ
>

{ UA'G..}(\’“(IA
~ —
4}“& x114vco )y Vventnl.) NS I

Zu c‘(\M

Q\_‘
A ZJuig ok de 4}\(713: a.m\utzkw\.
1.9 A .o@})tﬁ\n‘ne‘u{l’—é{qyi M«;\/t‘;z)él[m aafs h‘{s{ag— A” /
i'y“‘g:-'vs“'/“'f NP N 1)1 ffkdc\“!\‘)ﬂ‘f“*'ﬁtd&f‘xw .;:f.u\(;’m“\ CP‘M&

ﬂ'}’“‘ o.llld' 1'4#4’“\"”61»4— vkm ’\?‘:'6 Ao )1.& ach fyver

+ TS, 1 )0‘ ﬁ“‘y\‘ {j‘i{\tl \'f/b);g«“(-;vk%ﬁg‘b }Vt‘ jww ‘l’u("{ ;'}?i:ccc_’:'l(":&“‘
- Sy X o ~ R
o | L I

ArwR At ucj)l‘;.? 1[‘4‘:'37;\(4:&/770"& 1A can:

e, allevxa «ua’:}a wllades & rwt/)l;:ry )nufs'-lmf

wnﬂﬂ/ ATva ot :P-aw? /u[ w‘ymr luty}n},gnllf Y : |

i{.pgw e An/‘wao\ A)fnod' hﬂo'/}rdtktwt:ﬁ'v'r«o\ cm-;'ua

44:;«/]%1&8 Assascy 5:0 Ermardo “ctorvluobo /%rcfe}’«[«m . g
VW’ -?oﬁ\huuf ‘. JnaQ A ShA Pereo oy-t--;t—o nl),ﬂcu 1/'\“1{0140-()1. A“)‘:f""*"'“:“ ;""}4’“‘"{‘"

“ 5 Al Joig 3 s‘/; )'mtw'-lkn’d/ifo- %7’210"1"/20\‘11:(’14"1 Sacellscn Cons " .

'\j“?c)" ~vcm§' PP OV, SPOY cl—/’;.l )cr\’ﬂhczlf‘zsn‘\ 1:17’!M :




stro peregrina sepultura contumulatus Dignissimus profecto, vt,

qui propter multa in domum nostram beneficia, nobiscum sepulturam
bene meritam accepisset De abbate 10. conrado Capitulum XX.

Eodem anno in Sancti Martini festo de nostra con-

gregatione dominus conradus, ex Budweis oriundus

decimus Alderspacensis Abbas electus et confirmatus est.

Vir profecto non invtilis, sed admodum " et sagax "doctus"

qui propter temporalium experientiam etiam superioribus praeferrendus sit
nostrique monasterii statum non mediocriter auxit, census, possessiones
iuraque ipsi comparando tantumque @ris pro redimendis praediis
collocauit ut summa quingentas et quadraginta quinque Ratisponenses
libras superaret. Patrie tamen bella, variaque temporum discrimina eius
laudabile regimen multum impedierunt nec ad viri industriam

fieri singula permiserunt. Fuit hisce temporibus, ut ita dixerim

ecclesia Alderspacensis quasi in summo, deuotis et probis gaudens viris
longeque ampliores redditus et anuales census, quam antehac perci-
piebat. Prouentus denique australes nostram tunc inopiam ditare
quodammodo videbantur. Adducebantur quotannis octoginta vasa

(.qua tenarios vocitant.) vino plena, qu¢ nobis de possessioni-

bus nostris proueniebant Fratresque vina superflua ratisponam ac lands-
hutam versus vendendi gracia traducere cogebantur. Sed et frumentorum
copia illic nobis proueniebat, ut quandoque vno anno due aut tres

naues de fruge graues adducerentur. Sed posteaquam vinea

nostra ac possessiones ibidem distracte sunt, ecclesia etiam Teya com-
mutata, altera etiam in villa dei cum possessionibus pinquibus

vendita, parum est quod modo sub magnis laborum impensis et
exactionibus ex austria ad nos transportamus, vinaque ecclesi® nostre
necessaria minori precio emendo quam excolendo frequenter habere
possemus. Nonnulla etiam coenobii nostri &dificia iste abbas in-
stauravit, qu¢ neque pretermittenda sunt. Imprimis sacellum diuae

virginis in weng innouauit et sub decentiori forma constituit

Anno 1312. Sancti Joannis capellam in dextro latere orato-

rii nostri sub expensis nobilis viri Chunradi Ekkartinger

erexit Anno 1324 Crateram etiam magnam viginti nouem Rat. libris
comparatam pro lauatorio et hugonis aquaductu vna cum capella
ibidem collocavit. Erat tunc etiam dormitorium nostrum caducum et
ruinam minabatur, pro cuius instauratione trabes ducente et sep-
tuaginta quinque succis@ sunt et preparate Actum 1329. Coquinam
insuper nostram a fundamento erexit. Habebat tunc monasterium
nostrum proprium pro calce facienda furnum , sed nulla eius vestigia
hucusque explorare potuimus. Somniamus tamen huiusmodi laborem
non longe a monasterio confectum, petrasque e monte retro infirmitorium
concauus est sectas, quibus etiam prima ccenobii nostri ¢dificia pro
maiori parte constructa cernuntur. Sancti etiam Benedicti alta-

re et Capellam Nobilis vir Alramus de. Rotaw nobiscum

constituit Anno 1331 Missam inibi quotidie per fratrem con-
uentualem celebrandam cum perpetua lampade datis nobis aliquibus
possessionibus comparauit Dictamque fundationem cum calice aliisque
ornamentis decenter decorauit dotauitque. Turibulum argen-

teum dominus Conradus septem Rat. libris absoluit. Quidam ex basi-
lea notarius Perchtoldus nomine, magnum graduale sub istius

abbatis prasidentia conscripsit. Fratris vincentii speculum et plerosque
alios codices procurauit. Horalogium etiam sub eo in oratorio

locatum est atque triginta nouem aureis nummis redemptum.

Plurima eiusce generis beneficia dominus Conradus decimus Abbas
patrauitque longum tediosamque foret per singula recensere.

Que si lector scire desyderet, annales nostros perquirat. Hii

sub istius abbatis et duorum praecedentium rigimine maiori diligen-

tia conscripti sunt, quam nec ante vel post invenias. Capitulum XXI
Quas autem iste venerabilis Abbas monasterio nostro De eodem.
promeruit, libertates et priuilegiarum tabulas calamo

contingamus. Imprimis ipse ecclesiam nostram in Geyr-

stal, cuius antehac iuspatronatus coenobio conquisitum erat

pleno iure ad nos diuertit, suaque vigilantia, licet non me-

diocribus im pensis monasterio nostro incorporauit. S@pius in hoc negocio
dominum Nicholaum episcopum Ratisponensis ecclesi@ et canonicos accessit
antequam consensum super hac donatione impetraret. Nouissimus

etiam accessus, quam canonicos in vota sua traxit, atque a dicto

episcopo Nicholao priuilegium obtinuit, septuaginta Rat. libras in

prafato negocio absumpsit, preter alios sumptus ante posteaque

factos. Actum 1325. Idem etiam antistes ecclesiam memoratam ad
sexdecem libras Ratisponenses ab eiusdem rectore sub duobus

temporibus monasterio soluendas taxauit. Phedericus denique " post "Episcopus”
aliquot annos, cum Nicholao successisset, iam dictam donationem
confirmauit, facultatem insuper adiiciens, vt per ordinis personas

et fratres ipsam ecclesiam gubernare valeamus. Actum 1354. Huius

et Pilei Cardinalis summi pontificis vices in hac parte gerentis

robur superest, atque Joannis vigesimi secundi pontificis

confirmatio sub Conrado abbate quarto decimo accessit. Anno 13.

A ducibus etiam baioarie Henrico Ottone et Henrico dominus

Conradus multa priuilegia obtinuit. Nam omnes et singulas

precedentium ducum libertates, iam dicti principes in duobus instru-
mentis latino vno et altero vulgari sermone conscriptis

roborauerunt. Et ne homines in pradiis nostris residentes ad iu-

dicum sa@cularium tribunalia traherentur, aut a quoquam grauarentur
prohibuerunt. Insuper istud nostrum priuilegium, vt fratres in causis
nostris ferre testimonium queant, roborauerunt. Henricus etiam

princeps quotannis tres ceruos per venatorem suum nobis dari

et administrari indulsit. Actum 1327. Decimas denique nostras

in Landau et Techendorff, quas certis retroactum annis fratres

non perceperant per industriam et laborem illius abbatis pradicti

duces, vna cum Agnete vngari@ regina monasterio restituerunt

et manifestis eorum tabulis confirmauerunt. Vt autem dictarum

decimarum valorem agnoscas paucis accipe. Nam anno domini 1329
ecclesia nostra triginta choros siue scaphas landauensis mensure

in frumentis percepit. Deinceps etiam plus et minus iuxta annorum
fertilitatem. Sed neque multos annos ista secundaria decimarum

durauit donatio. Adeo enim instabilis est humana conditio apud

potentes prasertim, vt, quae hodie dedisse videntur, cras iterum

surripiant. Cernis profecto, candide lector, quibus ccenobium Alder-
spacense gaudere debuit priuilegiis, que hodie propter temporum
maliciam irrita sunt prorsusque nullius momenti. Et ut huius

abbatis magnanimitatem satius agnoscas, qua in ducem

Henricum circiter annos domini 1323 prasumpsit refferre libet. Sane
idem princeps propter exactionem quandam (. quam vulgo Steuram
appellant.) colonis nostris contra phas et eorum libertatem minus

luste impositam excommunicatus est. Dominus etenim Abbas Conradus
cum principem propter huiusmodi aggrauationem s@pius cum beneuolentia
requisisset, ut ipsam sustolleret et nihil in hac parte obtinere

potuisset, excommunicationis fulmen in ipsum impetrauit. Licet

post hac absolutionem ipsi (. an sponte vel coactus non facile dixe-

rim .) ab episcopo patauiensi obtinuerit. Vide hominis constantiam
Vexantur iamiam cuncti in dies maioribus grauaminibus prelati

et nec possunt nec audent omnes, quod tunc vnus in principem
presumpsit. Cella etiam dei sub isto Abbate Conrado Abbatiz

nomen accepit. Cum enim a prima sua fundatione per triginta quinque
annos paulatim succreuisset tandem Anno domini 1320 in Sancti

Georgii martyris festo nomen laudabile, multisque iam diu desy-

derabile abbatiz videlicet, ex domini Cisterciensis atque generalis congre-
gationis consensu, accepit. Estque primi abbatis electio in mo-

nasterio celebrata sub domino Conrado assistentibus

etiam Reuerendis patribus domino Frederico Abbate in Ebera, atque abba-
tibus in Hylaria et Raytenhaslach Electusque est dominus perchtoldus

qui per multos annos ibidem prapositus fuerat. Caput XXII

Ceterum virtutes et operum insignia repetere iuni-
oribus conducere videmus, dum meliora charis-

mata maiorum emulantur eorumque vestigiis in-
harentes, sanctitatis vias sub locis sacris ar-
ripere satagunt. Decet enim filios opera exercere sanctorum patrum, alias
loca eorum in vanum occuparent sancto proloquente hieronymo
dis. 40 C. non est facile. Non sanctorum, inquit, sunt filii, qui tenent
loca sanctorum, sed qui exercent opera eorum. Quapropter posteris adhuc
vnum maiorum nostrorum virtutis exemplar narrare incipiam.
Anno incarnationis dominice 1323 domina Agnes vngari® regina
Ottonis regis relicta, ad monasterium nostrum cum duce Ottone
magnaque et virorum et mulierum caterua comitante diuertit
moramque inibi cum familia sua per triduum protraxit, singulos
abbatie dormitorii infirmitoriique ac aliorum conuentualium lo-
corum angulos perlustrando. Fratres autem deuoti instituta patrum
Zelantes deque feminarum prasentia impatientes, sese a diuinis
officiis subduxerunt, pulsis Campanarum, publicasque missas in-
termiserunt; altariaque ob facti indecentiam discooperuerunt.
Quod vbi regina perpendisset, non mediocrem sibi iniuriam es-
se irrogatam causabatur. Dominus autem Conradus Abbas, vt vir
erat fortis et magnanimus, audacter regin& respondisse fertur.
Regina, inquit, ne te fratrum deuotio bonusque zelus in suas
obseruantias commoueant. Illicitus est ad nos feminarum acces-
sus apostolicisque interdictus mandatis. Quod, si ob hoc irasci
pergis, tutius putamus, tuam ad horam incidisse indigna-
tionem, quam apostolicis irretiri, laqueis atque ordinis ceremoni-
as perviolasse. Regina his auditis in die Sancti Georgii martyris
indignabunda minarumque plenissima abiit, taleque sese fratribus
pulmentum coacturam pollicebatur, quod pre amaritudine traiicere
non possent. Sed deus optimus suos famulos et ordinis zelato-

res protegens, nihil ob hanc causam mali ipsis accidere permisit.

Sub istius Abbatis Conradi prasidentia Summus pontifex Cle-

mens quintus in concilio vienensi circa annos domini 1312 iterum

per sex annos generalem decimam omni clero et ordini religiosorum
persoluendam imposuit. Constitutus est in ecclesia patauiensi

dominus meingotus, ibi decanus, qui dictos fructus per dyocesim patauiensem
tolleret. Cumque monasterium nostrum et reliquas Cisterciensis ordinis do-
mos super hac re plurimum molestaret subque ecclesiasticis censuris
dictam decimam ab eis exigeret, patres ordinis per totam salzburgensis
dyoceseos parochiam in vnum convenire dominum Conradum Abbatem
nostrum atque Ottonem e cella principum dicti negocii procuratores
constituerunt. Qui rem mox sollicite exequentes, sese atque alias

ordinis nostri ecclesias in multis sagaciter excipientes, a tanto gra-

uamine tandem ad apostolicam sedem appelauerunt. In quem tamen

finem negocium hoc perductum sit prorsus ignoramus. Interea

etiam ecclesia Alderspacensis fratres laicos quos conuersos nominant quam
plurimos fouebat. Contigit autem, vt litis tempore (. de qua post

hec mentio fiet.) res suas exteri tutandi gracia intra mo-

nasterii claustra transportarent. Dux etenim baioarie Hernicus

inter eiusmodi guerras bonam monasterio atque eius colonis securitatem
asscripserat, nemoque nec nos nec nostra molestare prasumpsit.

Et fratres nonnihil pecunia propter tutelam, quam exteris exhibe-

bant, collegerunt. Duo ergo ex conuersis nostris furtum de illis
extraneorum rebus commiserunt. Quod cum alii fratres conuersi
explorassent, ne et ipsi criminis rei putarentur, clam nesci-

ente abbate et conuentu dictos malefactores in carcerem mi-

serunt atque oculos eisdem eruerunt. Qui sic excommunicationis sententia
perculsi, diuinis sese nihilominus rebus ingesserunt. Fratres autem de
conuentu sic excommunicatos a diuinis non coercentes suspensi sunt
similiter et irregulares denunciati. Ad quorum solutionem frater quidam,
cui Bipito nomen versus vrbem altera vice missus est.

Qui tandem a Berengario Tusculano episcopo atque summi pontificis

Joannis 22 primario fratribus dispensationem absolutionemque obtinu-
it Actum Anno 1321. De domus nostrae inclinatone Caput XXIII
Rvisse autem aliquantulum monasterii nostri status
sub abbate Conrado videtur, et huius rationem osten-
dere non dedignabimur. Quis enim nesciat, quanta

sepissime incommoda, locis sacris bella inferant?
Non parcitur locis et viris sacris, sed et supra vires armis, curribus
atque equitibus in bella trahuntur. Hanc ob causam ecclesiam nostram
arbitror tunc humiliatam. Fuerunt profecto circa h@c tempora, diutina
et perplexa bella, pugnatum que est multis annis a baioaria du-
cibus austriam versus atque beemiam, martisque causam paucis at-
tingamus. Erat imprimis nonnihil simultatis baioarie du-
cibus atque au strie propter dotem quandam per Rudolfum imperatorem
duci baioarie ademptam, quam gladio reparare princeps molitus est.
Insuper Otto Hungari® rex, cum morti proximus esset, eines ex
Landshuta atque Straubinga accersivit eosque sub sacramento
adiurauit, vt post mortem eius, Henricum filium adhuc puerum
Ludouico duci Ex Munichio sub tutela commendarent. Quod et
fide data sposponderunt. Nobiles vero post regis obitum, Henrico
filio puero ducem austri® in tutorem constituere parant. Ciues
vero sacramenti non immemores renitebantur, occulteque Henricum
Ludouico versus Munichium transmiserunt. Nobiles ergo in-
ferioris bauari@ de hoc indignabundi adunantur, ducisque
austrie copiis adiuti, arma in ludouicum ducem, post imperatorem
et ciues supradictos sumunt atque prope villam Gidmelstorff
cum Ludouico congressi pugnam committunt et ex vtraque parte
plures desyderati sunt. Preeualuit tamen Ludouicus et nonnullos
e nobilibus captos in vincula coniecit Actum die Theodori
martyris anno 1313. Ipso etiam anno rex Otto carnis debi-
tum soluerat secutus fratrem Stephanum, qui etiam ante paucos

annos obierat, et duos filios Ottonem et Henricum post se reliquit.

Jam memorato anno 1313 Hernicus septimus romanorum rex mortem obiit,
qui ex deuotione in festo assumptionis mari@ comunicans a fratre
Jacobino ordinis predicatorum sub sacramento venenum, vt fertur
accepit. Sequenti anno in festo sancti Luca electores conueni-

unt electionemque regis romani in discordia celebrarunt. Quidam
enim Ludouicum bauarum, alii fredericum Austrium elegerunt, [taque
vterque dux ius prosequi cupiens, regni ciuitates occupant et ciues

in sua vota trahere nituntur. Erat auxilio rex beemi et

archiepiscopus treuirensis Ludouico. Rudolfus vero " Ludouici frater "palatinus"
auxilium frederico ferebat. Congregatisque copiis ad flumen

nechari circa esslingen congressi sunt et vterque exercitus

magna incomoda passus. Durabatque illa de regno in octa-

uum annum dissensio, tunc iterum nouis hinc inde comparatis co-

piis in profesto S. Michalis anni 1323 in prato circa @mpfing

bellum committunt. Pugnatumque est ab ortu solis vsque ad occasum
et ita asperum certamen fuit, ut supra quatuor millia equitum hinc
inde desyderati sint. Euasit victor Ludouicus, Et phredericus

rex atque ipsius frater Henricus cum multis proceribus capti. Sicque
phredericus tribus annis in quodam castro carcere mancipatus

fuit, Henricus vero regi beemorum traditus. Luipoldus tamen frater
sepedicti phederici, ludouicum molestare non desiit. Tractatur

interim de phederici liberatione, qui et libertati datus, vt reg-

no renunciaret, data insuper litteraria cautione, ne animo se contra
baioarie ducem opponeret. Ea tam concordia male custodita est

a Luipoldo qui et circa dominum apostolicum imperii coronam ludoui-
co vtcumque potuit intercipere uisus est. Longa est historia qui

eam plenius cognoscere cupit, nauclerum reuoluat. Ludouicus

iste bauarus appellatus princeps admodum humanus et elegans fuit

et imperio nostro non indignus. Et quia linguam latinam parum calluit
multa ex ipsius ignorantia pericula incurrit. Habebat cancellarium

magistrum Vdalricum ex augusta, cui multum fidebat, qui ut

potens erat, ita quoque multa contraria imperatori moliebatur. Hic suis
scriptis ludouico apud summum pontificem Joannem indigna-
tionem (. de qua postea sermo erit.) promeruisse putatur.
Interea etiam iuniores inferioris baioarie duces Caput XXIIII
puta Henricus senior, Otto et Henricus iunior mutua
susceperunt bella, et provinciam, vt sub marte mos est, non
parum igne et rapinis vastabant. Ludouicus ergo imperator
ipsos in Norinbergam citauit et eos in praesentia regis
Beemia et Burckgrauii Norinbergensis composuit, ita, ut
Henricum seniorem Landshuta, Straubinga, Scherdinga et
pfarrkirchen contingeret, Ottonem Burckhausa, Ottingen Traun-
stain, Hal, Henricum iuniorem Dinglfing, Landau, Tec-
kendorff, Vilshouen, Cham, Kelham cum terminis adiacentibus.
Facta est ista diuisio Anno domini 1327. Non longe post
omnes iam memorati principes mortem obierunt. Henricus
1unior 1333, Otto 1335. Henricus senior vxorem habuit Jo-

"filiam"
annis beemia regis " ex qua Joannem progenuit, lllisque
duobus de medio factis bauaria inferior Ludouico concessit.
Iam diu circa historias et bella diuagati sumus, ut causam, quare
sub conrado Abbate ecclesia nostra attenuata sit, redderemus. Nam et
in hospitalitatibus atque aliis iniuriis, que plerique sacris infe-
runtur locis tempore bellorum, multa incomoda pertulit. Imprimis
in obsidione castelli Neunburgi prope Scherdingam dux Henricus
in hebdomate penthecostes cum mille et quingentis equitibus
nobiscum pemoctauit, Eucharius insuper vicedominus similiter cum Septin-
gentis equitibus a festo helyzabeth vsque Catarina sub monasterii
sumptibus nobiscum perseuerauit magnumque damnum domni nostree
intulit, quod fuit supra centum et quadraginta Rat. libras @stimatum.
In cuius aliqualem refusionem dux henricus sexaginta eiusdem
moneta libras restituit. Paciebatur tunc temporis non mediocrem

ecclesia nostra molestiam ob muri in vilshouen @&dificationem

vbi partem post aliam annuatim sub propriis expensis extruere
cogebamur, et quandoque vno anno supra centum aureos nuUMMmos

in etusmodi molestiam distraximus. Animadvertens igitur dux henricus
difficile esse afflictis superaddere afflictionem ad instantiam domini
Conradi et, vt damna illata aliquantulum compensaret, nos a dicti

muri instauratione supportauit et liberos deinceps censu-

it Anno 1320. Denique sub annis domini 1314, vt ab hostium

domus nostra tueretur insydiis, ducibus atque nobilibus Ab-

bas Conradus triginta duo vini vasa et trecentas viginti

siliginis et auene mensuras (. quas schaffas vulgo appellant.)

dono dedit Vnde propter huiuscemodi molestias temporumque calami-
tatem et diutinas guerras ecclesia nostra debitorum sarcinam con-
traxit. Quorum summa quinque sese ad ducentas Rat. libras et

supra extendit. Sub istius abbatis prasidentia primas scholaris
expensas inuenio. Fuit etiam tunc Frater fredericus Lantgra-

uius nostree domus professus, Fertur etiam, quod tunc ecclesie Altaha
inferioris nostra forsan domus profectum et exaltationem consy-
derans, et ipsa sub abbate suo Bemardo, qui et oratorii ibidem
Instaurator extitit, ad obseruantiam cistercianam conuolauerit

atque a nostra domo reformationem etiam libens susceperit. Et si
juniores altahenses ecclesi® id ipsum ignorent vel ne ipsorum

maiores lenitatis arguantur scire dissimulent. Sed satis de hoc

Profecto iste noster Conradus et duo eius immediati antecessores ec-
clesiam nostram non mediocriter exaltasse videntur. Quippe fue-

runt homines integri, docti, diligentes prudentesque, vt nesciam,

quem alteri preferre debeam. Totque sunt ipsorum in nos beneficia quorum
adhuc memoria superest, vt ipsa ad amussim perstringere neque
sufficiam. Abbas ipse Conradus ecclesiam nostram parum supra
viginti vhum annos gubernauit. Nonissimo autem su& dispen-

sationis anno cum post vindemias ab austria rediisset aduersa

valetudine anxiari ccepit. Et quamquam phisicos accersisset, ta-

men opem consequi ipsi negatum est laborauitque sic valide
vsque in feriam quintam ante pascha, vbi superuenientis noctis cre-
busculo carne solutus est, mortemque obiit. Conuentus vero
vsque in diem tercium circa funus vigilabat psalmis et oratione
vacans, vocatisque abbatibus Celleprincipum et celle dei, in loco
capitulari eorum officio sub marmore ipsi inscripto sepultus est
Quando diui Tiburcii dies vertebatur Anno virginei partus
trigesimo supra tredecies centenum. De abbate 11 Henricus Capitulum XXV
Lugebat per sex septimanas ecclesia nostra su& viduitatis
incomoda tandem in die sancti vrbani papa
ad noui pastoris electionem fratres procedebant, presiden-
te domino Alberto Abbate in Ebera, electusque est
et translatus dominus henricus Abbas in filia nostra cella principum
qui et ibidem per tres annos abbatiam tenuerat ex oppido vils-
houen oriundus. Ipse a ducibus Austrie Alberto et Ottone hanc
gratiam obtinuit, vt vnam libram salis de maiore ligamine
singulis annis in eno apud Neunburgum castrum et in danu-
bio vndique vsque ad viennam absque thelonei solutione duceremus
Actum 1333. Ab henrico etiam baioarie duce hoc meruit priuile-
gium, vt curiarum nostrarum in Gumprechting, Atzenperg, wuf-
ling, et wenge coloni et monasterii familiares, nullam exac-
tionem, vulgo Steuram dictam prastare debeant. Non multa mihi
de huius abbatis administratione scribenda occurunt. Status tamen
ccenobil nostri sub eo etiam minoratus est, non forsan ob viri
defectum, sed magis ob discrimina temporum. Bellorum quippe nondum
finis erat, sed magis magisque pralia ingravescebant. Anno
domini 1331 inter ducem nostrum et comitem de hals non me-
diocris dissensio fuit, Comes tamen imparibus duci congressus
viribus, facile victus est. Ipseque dux baioarie eidem cir-
citer viginti castella deiecit atque vastauit. Ludouicus etiam

cesar bella in regem beemie@ loannem propter ducatum carinthie

iam dicto anno suscepit. Mortuo siquidem henrico carinthie

duce, cesar imperiali auctoritate provinciam ducibus austrig con-
cessit, quam rex boemia filio [oanni vsurpare conatus est.

Factaque ob eam causam non modica inter bauaros et boemos

dissensio Cogebaturque monasterium nostrum tres ducere in expe-
ditionem contra beemos currus, qui vna cum equis ab aduersa-

riis capti, predati sunt grandeque domui nostree damnum

illatum est. Nulla aut certe parua omnino s@cularium erat etiam

tunc in religiosos obseruantia, quos vi atque potentia quadam op-
primere conabantur. Abbas enim noster henricus cum aliquibus provincie
nostr¢ primoribus, atque etiam cum ipsis ducibus componere debuit

ac circiter ducentas Rat. libras ipsis persoluere coactus est 1333. Insuper
ad Cistercium plus solito contribuere oportebat Summo etiam
apostolico pro decimis quotannis sex aurel nummi porrecti sunt, Sicque
ex omni parte aduersa fortuna domum nostram molestabat.

Erat insuper magna fructuum sterilitas, vt de annona

et vino parum domui nostre prouenisset. Abbasque pro monasterii
necessitate annonam et vina fratribus necessaria grandi re-

demerit pecunia. Et licet multas tunc teneremus in austria
possessiones, tanta tamen erat infertilitas, ut quodam autumno de-

cem dumtaxat vasa torcularia nostra complerent, Ex quibus inter
adducendum octo ab austrie duce recepta sunt et dicto tempore
praedata Epidimia etiam vno anno circiter quadringentas abstulit

oues, ceteraque animalia morbo ceciderunt. Hec et alia inco-

moda domum Alderspacensem tunc non mediocriter afflixerunt tan-
tamque ei necessitatem imposuerunt, ut priora debita non modo abbas
non soluerit, sed etiam ad numerum quadringentarum Rat. librarum
augmentarit Sed et quasdam iuxta Rudmarsfelden possessiones,
cuidam de cella dei impignorauit. Si plura de istius abbatis

regimine scire desyderas annales respice et scripta inue-

nies et vera me narrasse comprobabis, Dominus autem henricus

parumper supra sex annos hanc abbatiam administrauit, et de me-
dio, morte interueniente sublatus est In crastino sancti Bartho-

lomei apostoli, dum annum millesimum tercentesimum et trigesimum
sextum, mundus a saluatore nato rotaret. De abbate 12 Capitulum XXVI
Accedimus nunc ad duodecimi nostri Abbatis regi-

men declarandum. Is autem fuit dominus Cristianus

ecclesi® nostra filius, in beati Luca Evangelista

festo concordi fratriim electione per dominum Albertum ab-

batem ex Ebera institutus et confirmatus. Iste cristianus etiam

vir maturus fuit et multarum rerum expertus, qui aliquamdiu

maioris cellerarii officium tenuit atque monasterii nostri ardua

qu& que negocia attentauit. Qui et si parum ecclesi® nostre

praefuit, profuit tamen non parum, profuissetque longe amplius, dummodo
omnium conseruator rerum deus, dies ipsi prolongasset fuissetque
spes de ipso optima. Quis etenim de viris bonis non optima quaque
speraret? Non enim potest iuxta Evangelicam veritatem arbor bona
fructus malos facere aut omnino sterilis permanere. Itaque iste
venerabilis pater, quamquam non multis in abbatatu suo (vt prelibaui)
sederit annis, debita tamen antehac contracta pro maiori eorum

parte, redemit et absoluit, Abbatiz etiam nostra sacellum ipse
instituit subque apostolorum philippi et Iacobi Alphei memoria con-
secrari fecit. Insuper sedilia in choro, vbi fratres horas canonicas

et diuina officia psallendo perficiunt de nouo instaurauit. Iste
preelatus a duce baioarie henrico heccine priuilegia impetrauit

vt in indiciis s@cularibus, eisdem legibus vtamur quemadmodum

ipsi seculares. Idemque processus in indiciis nobiscum seruetur qui
et ipsis tritus est. Et quod malefactores aut nos molestantes

arripere nobis fas sit. Sicque resistentibus ipsis iniuria aut lesio

per nos inferatur super hoc rei aut obnoxii erimus nemini Actum
Anno 1338. Et si qua alia sunt huius venerabilis patris in nos

"ip"

hanc ecclesiam beneficia, tamen non sunt memori& prodita.

Ipse dominus Cristannus coenobium hoc ferme duobus rexit annis

et sexto halendas Augusti Sub anno ab orbe redempto

millesimi trecentesimo octauo, animam efflando ex hoc

seculo migrauit. Sepultus etiam in loco capitulari, sed citra
marmorei monumenti honorem, quo propter eius praesidenda
breuitatem priuatus est, quod tamen apud fratres non modo in abbata-
tu, verum etiam ante in variis ecclesi@ nostre negociis expedi-

endis nostro 1udicio promeruisset. In h@c etiam tempora me-
morabile illud facinus incidit, quod Sabattaria illa iudeorum

gens in oppido Teckendorff in diuinissimum sacramentum prasump-
sit. In contumeliam quippe domini nostri Iesu Christi sacrosanctum
eucharistie sacramentum ipsis a quadam ancilla christiana

venditum, verpi hebr@i spinarum aculeis pupugerunt, deinde

sub incude molleis cuderunt sicque in succensum furnum po-

suerunt Sacramentum de fornacis incendio vi sua sublatum

euolans per @ra fertur, tandemque in cuiusdam deuoti fabri

pellem (. qua erat precinctus.) sese inclinauit. Hartman-

nus de Degenberg in Naternberg tunc praefectus re cognita

vna cum cateris Christianis ciuibus Tudeorum domus val-

lauit, et multos vtriusque sexus ex dicta gente trucidauit. Actum
Anno 1337. Seruantur adhuc apud dictum oppidum in ecclesia
domini sepulchri, aliqua diuini sacramenti particule tunc apud
Tud®os reperte, qua et si in loco satis vdo reposite sint ex diui-

no tamen miraculo vsque in hunc diem per tot annorum orbes absque
omni corruptione permansere. Insuper spina, qua corpus domini venerabi-
le punctum est ita virore suo suffusa est ac si primum a sti-

pite esset abscisa. Qua omnia christiano populo illuc turmatim ad festum
diui hieronymi confluenti palam inter c¢teras sanctorum reliquias
exhibentur. Non longe post memorata gens recutica maxi-

mum crimen per germaniam molita est cum puteos passim in Chris-

tianorum interemtionem veneno inficere pararent, tam ingens

pestilentiz vis in omni Europa deseuiit, vt nec talem in histo-
riis proditam ante reperiamus. In plerisque ergo locis Tudei
tante epidimi@ autores per fontium intoxicationes comperti
passim per totam Alamaniam plebe furente ad supplicia tra-
huntur, sicque ipsorum maxima multitudo flamma absumpta dicitur
cateris ex provinciis vndique exterminatis Actum 1348.
Pvtabunt nos plerique De abbate vdalrico Caput XXVII.
anilem texere fabulam, quando et illa, qua aliis de Al-
derspacensi fortuna incognita sunt, in lucem producimus
maiorumque nostrorum negligentias supplere curamus.
Sed verum est, quod vergilius pcetarum facile tersissimus in buccolicis
proloquitur. Trahit sua quenque voluptas. Iste ocio indulget
alter somno vacat, Ingurgitat se iste vino, hic frequenti cibo
gulam irritat, et sic de quibuslibet aliis, quos longum esset et
abs re hic enumerare, singuli suis desyderiis inhiant et
nisi mentis vires erigere satagant ex innata pronitate in vi-
cia eiusmodi facile labuntur, ne dicam pertrahuntur. Alios vero ge-
nium exercet magis castum, quibus cum musis probisque autori-
bus frequens consuetudo est, animumque toto uisu bonis disciplinis
applicant. His profecto scire licuit, que supradicti ignorant. Multam
quidem assidua prodit lectio, et iuxta diuinum beecium obtusitas
cuiuslibet rei diligentia permolitur? De hoc hactenus. Et vt
coepta nostra prosequamur, quis cristanno nostro in abbatatu succes-
serit recensendum venit. Siquidem ipso defuncto hac vita
Dominus vdalricus Stetinger dictus de nostra congregatione
electus in huius ecclesie moderatorem per profatum Abbatem alber-
tum de Eberaco confirmatus est. Tenuitque abbatiz nostre
culmen supra biennium et dignitati cessit, aut certe propter eius
invtilitatem, deiectus est. Neutrum tamen horum affirmare au-
sim. Ex certis autem coniecturis facile perpendo, ipsum non adeo

vtilem monasterio fuisse virum. Erat ante religionis ingres-

sum, sacerdotum adeptus, de locuplete ac nobili prosapia ex-

ortus, qui et super patrimonio suo, sacros clericorum ordines

nactus erat. Raro autem nostro @uo vidimus eos, qui cum reli-

gione non consenuerunt, multum in ea profecisse. Quemadmodum
apud eos vsu venit, qui non ab incunabulis, sed serius ad

litteras perdiscendas se contulerunt. In his quippe et si docti eua-
serint, semper aliquid duriusculum et subacerbum sentitur. Non
negauerim tamen optimos viros senio etiam confectos atque in s&cu-
lari cura nuper exercitatos, ad religionem conuersos, vitam probis-
simam duxisse et familias religiosorum non tam adornasse

quam instituisse. Sic etiam nunc frequenter accidit, ut iuniores
coenobiis commendati antequam monachi propositum ad plenum didi-
cerint, tepescunt et quasi sub primo flore depereunt. Sic sors

omnia rotat, vt raro eodem tramite singula gradiantur. Verum

de hoc satis. Et quia iam dicti vlrici abbatis apud poste-

ros quasi omnis sublata est memoria, ne nos falsum scripsisse
contendant et, vt in ceteris eo libentius nobis fidem adhibe-

ant, ipsum abbatiam nostram occupasse clare probabimus. Extant
litterarum autenticarum munimenta, quando sub annis domini 1338
circa diu virginis Catarin® festum cum domino Vdalrico ecclesi®
nostre in Eckenheim vicario, concordiam patrauit. Qui de

dotis incendio non modicum damnum passus, coram arbitris et quidem
canonicis patauinis sese cum domino Vdalrico Abbate nostro compo-
suit. Hic presbyter inter abbates nostros in loco capitulari sepultu-
ram commeruit. Post resignationem tamen Abbas vdalricus ad multos
annos superstes fuit. Nam et in electione domini Liebhardi

in discordia celebrata: de qua infra, eius memoria inter-

uenit, habuitque in conuentu nostro senioris locum, licet nullam

ipsi assignatam repperim provisionem. A germano tamen quodam ex
paterna hereditate quotannis ipsi nonnihil subministratum est.

Cathalogo vero abbatum (.sicut nec cateri, qui cesserunt.) assignatus non est



Coolrus by massoky Deab 3O EFVTY
hexeres kr‘? AL‘“?’/" WV)" £ hie b /””"""}’ éf'{:'»_:,*‘: }{’lvfuz{{
" k“[.ZMOlef‘ﬂ’ &--Z Areers Yoos 13;4-1 i ARboxim 134 A“ﬁ-w«
"\u/u-»v--k Lﬁ/ﬂﬂc«h/’kfmyftuaw,},/n)g
’ k‘xz\bs‘z”“d? e rﬁuf;'.vuh*feﬂ' . t«’ /l't; A\ /?-ul- Fof B
4«»};‘«“['[»‘1«”" [ rt*”f‘d“/ /7mﬁ¢ ?‘"’; af:{ya(/:f hﬂa?/. ‘Dgéi‘:i:{" A Lo
M?avﬁ A IS 7 29V AASPUA Sasrrecs 2o %A‘A Irress vl . f; M~ TS
/&',77 A,”f;a‘ AR VD .\;‘. L, )#ge&r/:;ﬁ; ,/;‘ :Ma‘ﬁtnucv
et Aesplid X & )td 3’1\.«” < v roh ~-E>c acs fug ylotf Jres
,,»«-p)e{;r" (1}4 Aeoo - & / rreges L‘J;ﬁmlp /}»}u&tfa{: ,cé:z
: b sl egrsice frrris Nosugrirer pashes. Fhvape foferao 1745 -
¢ ﬁ“‘4£{'”<ﬁ:—g ‘l«cr\‘ifo:: 4«-{:««‘4{ 7“»‘*"20:-’?{‘/:} :3‘
lrﬂweﬁlrf Z“*m'd'vg»wa«cf_ru-w TR 1wk Oha . O3tone. v
l»vt' L:"L vy < (&Pva lo'”{jf.? A A :a,am.,..‘);j P e ’r‘“*'«]““f
‘”"’”"‘F«"%l’ gq:;}-n m4vn/kv‘2/¢/'”u‘-é”;£ 7"0
f/w'ﬂ )M’ﬁ'l‘-"? ?44”’&‘ Ocfres o A’no,o,} svozfl &
Nefindins Pty Avapftus 4 oplrrs i Lo doves i Plass .
B8 D y, S b""‘ﬁ 3;(5“,% ). sy bacanvse 2‘7)“1..' (s ‘g\"mm.‘\: '39{
Ladoness rifores fliag ) corflireracat, ot Anix e~ _

et 0 .
C‘{(T-\ ‘,-,: "‘A L8 'E‘LJ‘M \:t\/'

-~ ./ -
Vﬂ.-t" wAML ViU .
'

gﬁ "0’69"3) [4‘«4{ W’p _’9,’&»1" ,ifl(t""“" cw

Iw‘t“l"MOrb“f'f \ "2t ‘)141?’;« s )M!”{;/A deo e b-z' ﬁ
?bcll«m—t!-uo'u) see A ‘pp j.—lxta cCreig” fhma’m Do Hrecos
D ‘tcm*[""‘: /alcf' (‘M*’utr'ﬁ?afd: &“”ﬁﬁ)’z ﬂm&”«f/
70 TL‘}"”T\— Aluyl/; 74(1 bty mlfo—rﬂ-ﬂ /é«r\'./‘%c“" o
n OO P e Aren xrten sxsravh g*ﬁt,u L‘f“lmn

).—h? B"O)G'ﬂ;/ e W}uucs Areh A)w-o’&')utuad’ nwn. "¢ .
AB ST e s A}ta o ¥T A biicib bt L,

]( A ax/k«mﬁ )”/Llu@ fl‘cvcf\n- In-?ﬁng 7‘;&0’

T ——

NS ayedny T noreriints s wvalovrd anrsiies ad w? Honud v:z.‘ﬁ Z{{fu ;
T . vl

fl )

r\rm [t‘&m k"f‘“f 36103&2”7 ’7“;13: tc/k‘rw / .B:_fw:;'o,\'“-(ﬁ‘f, (:;“Q“ : ,



Heroldus huius ceenobii De abbate 13. Capitulum XXVIII.

tercius decimus abbas post domini vdalrici resignationem

in beati Laurentii festo Sub anno domini 1341

visitante domino s@pius memorato prasiden-

tiam Alderspacensis ecclesi@ consecutus est. Qui similiter vir fuit satis
maturus, senio tamen confectus, quippe, qui antehac supra trigin-

ta quinque annos maiora domus nostre officia tenuerat. Fuis-

setque monasterio nostro non invtilis dispensator, si eius regimen

in ampliores dies protendi contigisset. Sed diuinitas suis queque
moderatur habenis et singula sub ccelo statuta finit periodo

Sub ipsius regimine Anno virginei partus, quadragesimo tercio

supra millesimum trecentesimum Ludouicus quartus . a latinis
historiographis bauarus cognominatus, permaximum ecclesi@ nostrae contu-
lit beneficium, ex casarea benignitate ac munificentia ius patro-

natus parochialis ecclesia in Munster prope Aspach nobis donando.
Eamque donationem deinde octauo anno post mortem imperatoris Go-
defridus patauiensis antistes ad instantiam Ludouici Marchi-

onis de brandenburg, et Stephani ducis baioaria, praedicti

Ludouici casaris filiorum, confirmauit, et memoratam ecclesiam

nostro monasterio vniuit, eius valorem annuum, ad viginti quatuor
Ratisponenses libras taxando Actum Anno 1351. Tenebat eo tempore
apostolicam sedem Benedictus duodecimus, quondam Cisterciana profes-
sionis monachus, vir integer et doctissimus, a deo in hanc dignitatem
destinatus, qui et propter preclara eius facinora, inter diuos

recenseri solet. Garriunt nonnulli decem et semptem Romanos

pontifices ab ordine Cisterciensi ad hanc dignitatem assumptos. Et dum
ego platinam aliosque, qui vitas pontificum scripsere reuoluo

historicos, preter eugenium tercium Beati Bernardi discipulum et bene-
dictum duodecimum, nonnullos iuenio aut admodum paucos. Nam

aliqui, qui ab ordine nostro in apostolicam sedem subuecti mentiuntur, lon-

ge ante Cisterciensium institutionem fuere, vt bonifacius quartus

Leo quintus, Ioannes vigesimus et plerique alii. Quidam vero non-
dum in pontificum cathalogo locum sortiti sunt vt fabianus

et pelagius quartus. Quando quidem vnus dumtaxat fabianus

fuit et hic martyr et duo pelagii quorum alter non longe

post Gregorium magnum sedit, Cateri vero, qui ex familia
Cisterciana in sedem apostolicam exaltati fabulantur, aut puri
seculares aut aliarum religionum professi extitere. Hoc autem tam
apertum mendacium fucum induisse arbitror a pontificum numero
qui prima ordini nostro priuilegia concessere, quos aliquis nuga-

tor (.an fraude simplicitate ne deceptus non facile dixerim.)

abinde de sepedicta familia fuisse confinxit. Benedictus

ergo supra memoratus Ludouicum imperatorem a sententia ex-
comunicationis, qua nuper a loanne vigesimo secundo ligatus fuerat, absol-
uere conabatur renitentibus tamen regibus francie et apuliz, orato-

res casareos, qui ob id Romam venerant et absolutionem petebant
vacuos dimisit. Et ut historiam plenius prosequamur, [oannes papa
iam dictus Anno domini 1323 in publico consistorio Auinione

habito Ludouicum exsecrauit, eo quod copias auxiliares galeacio
Mediolanum tyrannice occupanti miserat, et quia se ante confir-
mationem de imperii administrationfe intromiserat. Imperator suorum
vsus consilio appellare ad papam melius informandum et ad ge-
nerale concilium ceepit. Tandem rebus per alemaniam dispositis Anno
1327 Tter versus Italiam assumpsit. Veniensque mediolanum in

festo penthecostes corona ferrea, vt mos erat ab archiprasule ciuitatis
est coronatus. In vrbem tunc contendens a senatu et populo roma-

no cum magno gaudio et apparatu est receptus, et apud " latera-
nenses vna cum Margareta coniuge a Stephano colunna Ludoui-

cus imperialem coronam adeptus est. Sicque statim [oannem papam
de senatorum romanorum consilio a sede sua deiicere conatus est, quendam
Petrum de Corbaria in antipapam erigendo, qui Nicholaus quintus est

salutatus. Ludouico in vrbe supra biennium remorante vxor eius

filium Ludouicum peperit, qui et romanus est appellatus. Caesar

vbi ad propria rediit, [oannes papa mox petrum deposuit et Ludo-

uicum exsecrauit atque de heresi condemnauit, in fautores et ad-
harentes durissimos processus fulminando, a quibus omnibus Ludouicus
appellauit. Isti processus a quibusdam stricte seruabantur, a multis

vero inualidi judicabantur. De quibus Nauclerum reuolue. fol. 248.
Qvantam autem Christiana reipublice Caput XXVIIII

1acturam afferat, dum illa duo summa catholica ecclesiae

capita dissentiunt, aut sese mutuo persequuntur, quis

et qui nesciat? Historicos consule et actutum

disces, quam plurima ex illa radice scandala et peri-

cula pullulasse. Quos iuxta sacrorum canonum auctoritatem, summus
pontifex gladios excercet, alterum tamen ad ecclesi® defensionem impera-
tori romano communicat. Quo si abutatur, quis neget apostolicum casari
ingrato aufferre posse, quod dederat? Non autem imperator apostoli-

co gladium surripere debet, quod ab ipso non accepit sed aliunde.

Sicut ille Ludouicus et fredericus primus et plerique alii cum

iniuria attentarunt. Et quamquam Otto primus, imperator gloriosus

et probissimus, Joannem duodecimum deiecerit, alia tamen ratio erat,
cur ille deuotus princeps id fecerit. Quapropter etiam ad maliciam
romanorum supprimendam, qui tunc temporis suos frequenter intru-
serunt, Leo octauus sanxiit, ut nemo apostolicum culmen as-

cendere absque expresso imperatoris consensu eatenus attentaret.

Sed hocque statutum iuxta temporum varietates deperiit, nihilque ca-
sar modo 1uris in electione pontificis maximi habere dinoscitur.
Asserunt tamen Ludouicum bauarum ex praua quorundam sugges-

tione tam egregium facinus praesumpsisse, quibusdam doctissimis

viris minoritana professionis puta Bilhelmo okkam et aliis

lateri ipsius adhgrentibus, et imperatoris negocia defenden-

tibus, quorum consilia forsan etiam c@sar in hoc scismate secutus

sese cum tota germania in multa discrimina dimersit.

Verum cum Ludouicus a successore Joannis, Benedicto duodecimo
absolutionis beneficium non impetrasset in sua pertinacia vsque in
vite finem perdurauit. Qui dum in sylua quadam non longe a
campoprincipum venationi operam daret, accepto a ducissa aus-

triee vasculo in quo duplex potus fuisse dicitur, haustoque

sumpto protinus de equo, cui insidebat, corruit et in sinu

cuiusdam agricol@ vitam finiuit. Fratres autem dicti monasterii
furtim surripuerunt funus et supra ecclesiz testudine occul-

tarunt. Tanquam fundatorem quippe ipsum habebant. Sed clientes
dum diligenter singula coeenobii diuerticula scrutantur, ipsum of-
fendunt, versus Munichium traducunt fet sub &dibus diuae
parthenices, gloriose contumulant Actum Anno 1347. Ne autem diu-
tius circa extranea divagemur, ad monasterii nostri negocia reuer-
tamur. Sub iam pralibato scismate Abbas et fratres nostri Ludo-
uico perinde ac ipsorum benefico communicauerunt et ipsi, vt patrie
duci adh@serunt. Ipse denique.vna cum coniuge intra domus

nostre claustra pernoctasse legitur cui etiam fratres quantum pote-
rant humanitatis studia impenderunt. Ob has ergo participa-

tiones ecclesiasticis fratres censuris inuoluti sunt. Sed ipsas for-

san parui pendentes, profecto nimis tarde, in graue animarum suarum
dispendium respirarunt periculumque cognouerunt. Nam et supra
viginti annos diuinis rebus inseruierunt interdicti laqueisque
apostolicis irretiti. Sed tandem circa annos domini 1361 post Liebhardi
abbatis electionem versus curiam Romanam sub Innocentio sexto
puncius est missus, qui Francisco Sancti Marci Cardinali

atque summo Romani pontificis penitentiario a dictis censuris
absolutionem fratribus impetrauit et super irregularitate dispen-
sationem. Vide quanta pericula abbatum negligentia in subditis nu-
triat, dum pius quam decet terrenis inhyant et spiritualia anima-
rumque salutem floccipendunt. De quibus apud districti iudicis

examen durissimam reddituri sunt rationem. Herdldus tamen

noster ferme per tres annos ecclesi@ nostre praefuit dumque patauie
curandi gratia inter physicos constitutus esset, vitam ibidem in
crastino sancti Luce finiuit. Eius funus ad ceenobium nostrum
traductum est, in loco capitulari sub marmore ipsi inty-

tulato sepultum, Dum annus in orbe volaret, ter decies

centesimus et quadragesim<ns1:XMLFault xmlns:ns1="http://cxf.apache.org/bindings/xformat"><ns1:faultstring xmlns:ns1="http://cxf.apache.org/bindings/xformat">java.lang.OutOfMemoryError: Java heap space</ns1:faultstring></ns1:XMLFault>